
Прочитајте ја Програмата 
„Живот за сите“, бидете 
горди и сигурни и на денот 
на изборите заокружете 
Живот во вашиот град, во 
вашето село.

Драги граѓани на Република Македонија, 
заедно jа освоивме слободата, ја ослободивме заробената држава, ги враќаме човечките и 
демократските вредности во нашиот живот. А, животот, мораме да го подобриме насекаде, и 
во моите Струмица и Муртино, и во Охрид, Прилеп, Тетово, Битола, Куманово, Струга, Штип, 
Арачиново, Конче, Баница, Ваташа, Ботун, Липково, Кучевиште, Оризари, Секирци, Мешеишта, 
Шишево... низ целата наша убава Македонија.
Промените се тука, и продолжуваат!
На сцената е нова, одговорна и домаќинска власт, која е свртена кон потребите на граѓаните. 
Достапна за сите нив, отворена и отчетна. Новата политика, е политика од збор. Новата 
политика значи служење на граѓаните, а не владеење. 
Домаќински ги намаливме трошоците на функционерите и обезбедивме вашите пари да ви 
се вратат вам преку поголема минимална плата, поголеми субвенции за земјоделците, преку 
новите политики за економски раст, поддршката за домашните фирми, преку укинување или 
намалување на разно-разните давачки.
Ајде да ја продолжиме оваа наша заедничка акција наречена „Живот во секоја општина, живот 
за сите!“. Во секоја урбана и месна заедница, во секое маало.  Заедно со вас и со нашите луѓе 
можеме да го направиме тоа. 
Инфраструктура за сите - градиме по план, квалитетно, одговорно и домаќински. 

Здрава животна средина за сите – преземаме итни мерки за да обезбедиме чиста вода 
и чист воздух.

Можности за сите - насочуваме повеќе пари кај општините, за да има 
повеќе пари за граѓаните. Сето ова, во отворени и услужни општини.

Ја барам вашата поддршка, за да живееме добро и достоинствено 
сите, каде што сме родени, каде што учат нашите деца, каде 
што работиме, во современи општини, во нашата Република 
Македонија.
Прочитајте ја Програмата “Живот за сите”, бидете горди и 
сигурни и на денот на изборите заокружете Живот во вашиот 
град, во вашето село. 

Ваш,
Зоран Заев, 

Претседател на Социјалдемократскиот сојуз на Македонија

Почитувани,
Да се биде кандидат за градоначалник на најурбаната општина е голема 
чест, но и огромна одговорност. Верувам дека сите сонуваме за подобар 
живот, за квалитетен живот, таков каков што сите заслужуваме. Желбата 
за правда и еднаквост беа мотив со вас, во оваа програма, да ги споделам 
моите идеи токму за таков живот во Центар. Општина што ќе биде отворена 
и секогаш достапна за сите вас. Сигурен сум дека ако ја добијам вашата 
поддршка, заедно ќе го направиме Центар каков што сите го сакаме, каков 
што ни е потребен и каков што треба да биде - општина со широко отворени 
врати! 
Како директор на ЈП „Паркинзи“ свесен сум за проблемот со 
паркиралиштата, со тротоарите на кои се паркирани возила. Како жител на 
Центар знам дека се задушуваме во загаден воздух, дека нема парк што не 
е заменет со бетон. Но дали тоа навистина е концептот за Општина Центар? 
Дали ова треба да биде наш секојдневен проблем? Дали треба да ни биде 
страв за слободно место во градинките за нашите деца? Дали треба да 
продолжи градежното дивеење? Драги мои центарци, одговорот е еден - не! 
Убеден сум дека Центар не смее да биде ниту хаотичен ниту загаден! 
Поучен од досегашното искуство, како и од механизмите 
во кои е преплетен системот, убеден сум дека на најдобар 
начин ќе ги решам овие наши заеднички проблеми.  
Со конечно враќање на ингеренциите на Општината и 
со утврдување на режимот на сообраќај. Со нови зелени 
површини и вертикални градини. Нова градинка, нови 
паркови, нови игралишта. За среќен и солидарен Центар!
Со почит,
Саша Богдановиќ

Заедно ќе го направиме 
Центар каков што сите 
го сакаме, каков што ни 
е потребен и каков што 
треба да биде - општина со 
широко отворени врати!

За живот во Центар каков што 
ни е потребен! Центар каков 
што посакуваме!  
За мене! За тебе!  
За сите нас!  
За среќен и солидарен Центар!



1.	 Јана Белчева-Андреевска
2.	 Јон Фрчкоски
3.	 Марија Бошковска-Јанковски
4.	 Цветанка Симоновска
5.	 Ѓошо Вангелов
6.	 Никола Георгиевски
7.	 Оливер Тоновски
8.	 Бети Дејанова
9.	 Елвир Шабановиќ
10.	 Васко Кичевски
11.	 Петар Милетиќ
12.	 Биљана Чурилова
13.	 Драган Станојевиќ
14.	 Вејсел Халими
15.	 Ружа Пачаџиева
16.	 Дарко Гиговски
17.	 Бојана Новаковиќ
18.	 Снежана Чупеска
19.	 Нико Николоски
20.	Магдалена Неделковска
21.	 Дарко Конески
22.	Весна Тодоровиќ
23.	Илија Васков

СОВЕТНИЧКА ЛИСТА НА СОЦИЈАЛДЕМОКРАТСКИОТ СОЈУЗ 
НА МАКЕДОНИЈА И КОАЛИЦИЈАТА ЗА ОПШТИНА ЦЕНТАР

ГРАДИМЕ ПО ПЛАН
ИНФРАСТРУКТУРА ЗА СИТЕ

zz Ја приспособуваме целата постојна 
урбана и рурална инфраструктура 
да биде во функција на потребите на 
граѓаните. 

zz Градиме одговорно, квалитетно и 
домаќински, за секој граѓанин да добие 
решение кое ќе му го подобри животот во 
неговата средина. 

zz Новите локални власти носат планови и 
проекти за патишта, улици, канализации, 
водоводи, градинки, училишта, спортски 
терени и гасна мрежа. 

zz Ги намалуваме разликите помеѓу 
градските и селските средини. 

zz Градиме по план, обезбедуваме 
инфраструктура за сите.



ЧИСТА ВОДА И ЧИСТ ВОЗДУХ
ЗДРАВЈЕ ЗА СИТЕ

zz Обезбедуваме чиста и здрава вода за пиење 
и чист воздух, зашто тие се клучни за здравје 
и за живот. За нас ништо не е поважно од 
здравјето на луѓето. 

zz Граѓаните се јасни и сериозни во своите 
барања, а ние одговорно го слушаме и го 
разбираме крикот за чиста животна средина. 

zz Создадовме план и проекти за зголемен 
капацитет и за професионална услуга на 
јавните комунални претпијатија, преку 
намалени трошоци за граѓаните. 

zz Се обврзавме постојано и навремено да ги 
чистиме депониите и каналите, да вложуваме 
во колекторски системи, пречистителни 
станици, регионални фабрики за третман на 
цврстиот комунален отпад и во енергетски 
ефикасни објекти. 

zz Обезбедуваме услови за здрав живот за сите.

ПОВЕЌЕ ПАРИ ЗА ГРАЃАНИТЕ
МОЖНОСТИ ЗА СИТЕ

zz Ја активиравме спиралата на покачување на 
платите. Носиме директна поддршка за домашните 
фирми, пред сè за малите и средните претпријатија. 

zz Обезбедуваме повеќе пари за општините, а со тоа 
и повеќе можности и повеќе пари за секој граѓанин 
на локално ниво.

zz Обезбедуваме еднакви услови и за странските 
инвеститори. 

zz Вложуваме во младите, отвораме центри за 
отпочнување и развој на бизниси.

zz Ги здружуваме бизнисите, општината и граѓаните, 
со единствена цел – нови и подобро платени 
работни места. 

zz Ја вклучуваме бизнис заедницата во дефинирање 
на приоритетите на општината и воведуваме 
бизнис форуми како редовна активност за 
проектирање и следење на локалниот економски 
развој. 

zz Посветената и одговорна работа ги носи парите 
директно кај граѓаните.



ОТВОРЕНА И УСЛУЖНА
ОПШТИНА ЗА СИТЕ

zz Ја отвораме локалната самоуправа за да може секој 
граѓанин да добие навремени, квалитетни и евтини услуги. 

zz Ја враќаме моќта на месните и урбаните заедници, ги 
опремуваме со технички услови и го зајакнуваме нивниот 
правен статус. 

zz Граѓаните ќе ги добијат сите потребни услуги на едно место, 
и од органите на локалната, и од органите на централната 
власт во современи центри за услуги.

zz Воведуваме електронски систем на услуги и мобилни 
канцеларии кои ќе нудат услуга во секое село. 

zz Ги вклучуваме граѓаните во креирањето на буџетот, во 
носењето одлуки и во контролата на власта. 

zz Буџетските средства ќе се користат строго наменски, 
транспарентно, домаќински и одговорно, преку редовно 
известување за сработеното. 

zz Обезбедуваме ефикасен јавен превоз, пријатни детски 
градинки, чисти и загреани училишта. Обезбедуваме 
поддршка и помош за најзагрозените семејства и за лицата 
со посебни потреби. 

zz Ги поддржуваме и поттикнуваме сите демократски 
механизми како петиции, претставки, граѓански 
иницијативи, собири на граѓани и референдуми. 

zz Воведуваме нов модел на отворена и услужна локална 
самоуправа - општина за сите.

НОВИТЕ ПОЛИТИКИ НА НОВИОТ ГРАДОНАЧАЛНИК

ВИЗИЈА

Општина Центар ќе 
стане достојно место 
за живеење, каде што 
политиките и одлуките 
ќе ги донесуваат 
граѓаните. За соодветна 
социјална заштита. За 
враќање на зеленилото 
во градското јадро. 
За здравјето пред 
профитот. За Општина 
каква што сакаме. 
За живот во Центар! 
За среќен и солидарен 
Центар!



Досегашните стимулирачки ефекти 
од субвенциите за секое новороден-
че од Центар и проектот „Цел Центар 
на точак“ се уште една потврда дека 
овие проекти треба да продолжат. Пр-
впат субвенционирањето беше спро-
ведено под еднакви услови за сите, 
а со истиот принцип на еднаквост и 
транспарентност ќе продолжиме и за 
новите „зелени“ субвенции. Овој вид 
субвенции се однесуваат на елект-
ричните автомобили и на реконструк-
цијата на објектите преку поставу-
вање енергетски ефикасни фасади.  

Во изминатите четири години Општи-
на Центар покажа дека е подготвена 
да биде транспарентна кон граѓаните. 
Советот почна јавно да ги објавува 
седниците и да ги вклучува жителите 
во нивното одржување. Општина Цен-
тар јавно ќе ги објави сите докумен-
ти што го засегаат јавниот интерес. 
Под сите документи се подразбира и 
целосната документација за проек-
тот „Скопје 2014“ со која располага 

Општината. Овој проект е доказ дека 
деталните урбанистички планови се 
брутално реализирани, па дополни-
телно ќе се спроведе и ревизија на 
одобренијата за градби. 

Факт е дека на Општина Центар тен-
денциозно ѝ беа одземени и огра-
ничени ингеренциите, со цел да ѝ се 
отежне тековното извршување на на-
длежностите. Ве уверувам дека ќе ги 
преземам сите иницијативи и закон-
ски мерки за надминување на после-
диците од оваа состојба.  

Јавноста ќе биде запознаена со сите 
активности на Општината. Жителите 
ќе може да остварат средби со со-
ветниците, а во конкретни активности 
ќе бидат вклучени и невладините ор-
ганизации. Во интерес на транспа-
рентноста ќе биде поставен и отворен 
електронски форум за комуникација 
во реално време меѓу жителите и 
општинската администрација. 

МИСИЈА

Општина Центар ќе стане 
социјално атрактивна, 
чиста, здрава и достапна 
за живеење! Ќе работиме 
на препознавање 
и на истакнување 
на квалитетите на 
Општината: историски, 
економски, социјални, 
природни (здрава животна 
средина), изградена 
структура, јавни простори; 
Општина каде што сите 
субјекти (и постојните 
и тие што гравитираат) 
подеднакво одговорно се 
грижат за заедничкиот 
простор. Ќе градиме 
Општина пристапна 
за сите, најмногу за 
најранливите!

Бизнис-заедницата е клучен фактор 
за развој на една општина. Оттука, 
преку соодветни интервенции во из-
носот за фирмарина Општина Центар 
ќе го субвенционира секое правно 
лице со седиште во Центар што ќе ин-
вестира во проекти од локално зна-
чење или ќе вработи жител од Општи-
на Центар. Општината ќе ги поддржи 
сите активности што ќе бидат насо-
чени кон поздрава животна средина 
и со кои ќе се грижат за заедничкиот 
и за јавниот простор. За пренамената 
на објектот за деловни потреби ќе се 
одлучува во согласност и со соседите 
на објектот. Зелените пазари, заедно 
со комуналната дејност од јавен ин-
терес, ќе се заштитат за извршување 
на нивната основна и единствена 
намена, но со гарантирани услови 
за хигиена и за работа. На деловните 
субјекти што узурпираат јавен или за-
еднички простор, а кои придонесува-
ат за загадување или не ги регулираат 
другите законски обврски, најпрво ќе 
бидат опоменати, а потоа и неселек-
тивно санкционирани.

Младинскиот совет на Општина Цен-
тар ќе добие соодветни услови и под-
дршка во остварувањето на целите за 
кои е основан, а преку планираните 
урбани клубови и планираниот начин 
за нивно функционирање се очекува-
ат и нови урбани идеи. Верувам дека 
тие ќе бидат креативни и конструк-
тивни, добредојдени за Центар.

Општина Центар е општина за сите 
нас. Од најмалите до највозрасните. 
Потребни сме си едни на други за да 
можеме да создадеме услови за по-
добар живот. Општина Центар ќе раз-
вие сосема поинаков и отворен кон-
цепт за општествената одговорност. 
Банка за храна, лични асистенти, ху-
манитарни контејнери се дел од мер-
ките за кои знам дека се неопходни. 

Квалитетниот живот на граѓаните 
обезбедува среќа, но и напредок на 
средината. Ќе обезбедиме граѓаните 
да се чувствуваат сигурно и безбедно, 
како во домовите каде живеат, така и 
на улиците по кои се движат. Заштита-

та и спасувањето во кризни ситуации 
ќе се моделираат за да се подобрат, а 
стандардите за безбедност на градби-
те неселективно ќе се контролираат. 
Сите граѓани ќе може за своите кому-
нални проблеми да комуницираат со 
Општината, а таа се обврзува да ги ре-
шава во најкраток рок. За да има мир 
и спокој, ќе се контролираат работата 
на угостителските објекти и бучавата, а 
дозволите за работа на локалите ќе се 
ревидираат. Јавниот простор ќе биде 
заштитен за користење, а таму Општи-
ната ќе понуди содржини за збогату-
вање на културниот, уметничкиот, како 
и на друг алтернaтивен или иновативен 
пристап за социјализација и поттикну-
вање на солидарност и хуманост. 

Здравата животна средина ќе ја подо-
бруваме заеднички, согледувајќи ги 
проблемите и инклузивно решавајќи 
ги. Преку активностите за подигну-
вање на свеста ќе се обраќаме до 
граѓаните за да се вклучат во чување-
то, негувањето и во подобрувањето на 
заедничкиот простор.



Верувам дека сите заедно можеме да 
направиме една поинаква општина. 
Отворена општина за сите нас. Знам 

дека овој концепт за Центар не е само 
мој. Сето ова е и ваша идеја, ваша по-
треба, ваше право. Дозволете ми да 

обезбедам услови заедно да го на-
правиме Центар подобро, посреќно и 
хумано место за живеење.



ЖИВОТ ВО ЦЕНТАР! ЗА СИТЕ

 За децата: 
Здравиот развој и нивната среќа е среќа за сите нас за-
тоа што наша е одговорноста да обезбедиме услови за 
подобар свет за нив. Не само што ќе обезбедиме простор 
за сите деца од Центар во детските градинки туку ќе обез-
бедиме и услови за нивните потреби за играње, пеење, за 
актерство. Грижата за децата подразбира и поттикнување 
на развојот на талентите што тие ги манифестираат од 
најрана возраст. 

Затоа што детските насмевки се бесценети. 

 За учениците: 
Континуираната поддршка за детскиот развој е од 
суштинско значење. Училиштата ќе добијат подобрени  
услови и нагледни средства за да постигнуваат одлични 
резултати, но и стручна помош за поттикнување и за про-
наоѓање конкретни интереси и афинитети. 

Училиштата ќе добијат соодветна стручна помош за 
поттикнување и за пронаоѓање конкретни интереси и 
афинитети за одредена област, но и соодветни услови 
за да може учениците да постигнуваат одлични резул-
тати. Континуираната поддршка за детскиот развој е од 
суштинско значење. 

Во отворена соработка со детски студија, со невладини 
организации и со проекти и активности поврзани со кул-
турата и неформалното образование ќе обезбедуваме 
постојана поддршка за здрав креативен развој. Постојано 
ќе се грижиме за нивната безбедност обезбедувајќи им 
простор за непречено пешачење кон училиштата, возење 
велосипеди и тротинети, безбедно движење по улиците. 
Нивните животи се иднината на светот. Нивниот успех е 
иднината на земјата.

Затоа што сите може да бидат „одличен пет“.

ОПШТИНАТА ЗА СИТЕ НАС



 За младите: 
Потребите на младите ќе бидат слушнати и ќе се обезбеди 
простор за здрав развој и напредок преку културни актив-
ности, спортски настани, урбани простори со нова и инова-
тивна содржина. 

Во Општина Центар ќе се поттикнуваат уметничките на-
стани наменети за младите, ќе има интерактивни содржи-
ни во урбаниот јавен простор, места за собирање што ќе ја 
поттикнуваат креативноста, ќе ја прифаќаат различноста, но 
и спортски активности за здрави генерации. Уметноста ќе се 
стимулира преку проектите за млади уметници што ќе може 
јавно да ги поставуваат своите дела. Во Општина Центар ќе 
се отвори ново кино од отворен тип.

Со цел да се поттикнат спортскиот дух кај младите и свес-
та за здрав живот ќе се организираат конкретни спортски 
активности и настани. Ќе се субвенционираат тренинзите 
за сите жители на Општината што пројавуваат интерес за 
одреден спорт, а кои ќе може да ги реализираат во новиот 
спортски центар „Работнички“ што ќе биде изграден. 

Во овој спортски центар, освен кошаркарската сала на пр-
волигашот КК „Работнички“, ќе има и мултифункционални 
спортски сали за различни спортови.

И секако! Ќе биде отворен и нов младински центар, место 
каде што младите сами ќе ги организираат активностите за 
социјализација.  

За да знаат младите колку ни се важни, тие ни се иднината.

 За пензионерите: 
Пензионерите сè уште може активно да партиципираат во 
развојот на Општината. Ќе ги поттикнеме нивните просто-
ри да ги користат заедно со другите граѓани, отворајќи ги 
за настани за дружба и социјализација, но и предавања 
според нивните интереси. Ќе ја цениме и ќе ја прифаќаме 
желбата на секој пензионер да се вклучи во подобрување-
то на состојбите во Општината и ќе овозможиме простор 
за волонтерски активности според можностите.

Покрај доследно спроведување на веќе воспоставената 
мерка за помош од трети лица за највозрасните жители 
на Центар, ќе се обидам да ја проширам преку отворање 
дежурни телефони за бесплатно доставување на лекови. 
Ќе се воведат т.н. „лични асистенти“ што ќе им го олесну-
ваат нормалното функционирање на пензионерите, ќе се 
грижат за нив кога им е потребна нега и ќе им помагаат во 
поглед на набавувањето на потребните продукти.



ЖИВОТ ВО ЦЕНТАР! ЗА СИТЕ

КЛУЧНИ ПРОЕКТИ
ЗАПИРАЊЕ НА НЕКОНТРОЛИРАНИТЕ ГРАДЕЖНИ АКТИВНОСТИ

Во согласност со надлежностите на 
Општина Центар, а поради очиглед-
ното и во континуитет узурпирање 
на урбанистичките надлежности на 
Општина Центар, ќе се спроведат 
следниве активности:
XX Јавна објава на сите детални ур-

банистички планови што се во 
подготовка или во доработка, сите 
донесени урбанистички планови, 
како и нивните измени и дополну-
вања.
XX Јавна објава на сите делови од 

Генералниот урбанистички план 
што се однесуваат на Општина 
Центар, како и соодветните из-
мени и дополнувања
XX Континуирана теренска провер-

ка на фактичката состојба според 
деталните урбанистички планови.
XX Ќе се залагаме во Правилникот за 

стандарди и нормативи за урбано 
планирање, во соработка со на-
длежното Министерство, да се во-
ведат обврски со децидни насоки 
за изработка на сите анализи за 
сите важни аспекти на планирање 

на просторот, како основа за по-
ставување целисходни цели за 
планирање на просторниот развој 
и изготвување планска програма 
при изработката на сите плански 
документи (ГУП и ДУП). 
XX Проверка на сите издадени одо-

бренија за градби и стопирање на 
издавањето нови одобренија за 
градба и воведување моратори-
ум за градба најдоцна до крајот на 
2017 година и да трае сè додека не 
се изготви нов детален урбанис-
тички план според сите стандарди 
и без случајни превиди.
XX Фактичко спроведување на прин-

ципот за ефикасност и ефектив-
ност на јавната администрација, 
односно брзо и ефикасно изда-
вање на одобренија за градби или 
легализација на објекти во со-
гласност со законот.
XX Ревидирање на квалитетот на 

планирањето на просторот.
XX Транспарентни и јавни постапки 

при измените и дополнувањата 
на урбанистичките планови, со 

вклучување на експерти од облас-
та на урбанизмот и уредувањето 
на просторот, но и на граѓани пре-
ку организирање јавни расправи 
и веб-анкети. Дополнително, ва-
дење од употреба на образецот 
што одобрува неспроведување на 
овие анализи, со што ќе се исклу-
чи манипулацијата со реалните 
вредности.
XX Прекинување на практиката во се-

кој нареден детален урбанистич-
ки план за Центар, без предходна 
анализа и попис на населението, 
да се зголемува дозволената ви-
сина на објектите.
XX Подготвување детална анализа и 

професионални студии за демо-
графијата, зеленилото и животна-
та средина, сообраќајот, безбед-
носта и заштитата и комуналната 
инфраструктура и нивно корис-
тење и спроведување при изра-
ботката на детален урбанистички 
план.
XX Експлицитно и неселективно по-

читување на постојната законска 



ЗАПИРАЊЕ НА НЕКОНТРОЛИРАНИТЕ ГРАДЕЖНИ АКТИВНОСТИ

регулатива за височина и габарит 
на градба, за застапеност на зе-
ленило во рамките на парцелата 
и обезбеден вистински функцио-
нален паркинг-простор според 
законските прописи.
XX Правичен и неселективен ангаж-

ман на инспекциските служби и 
соработка со државните инспек-
торати.
XX Изземање на советниците во Со-

ветот на Општина Центар да гла-
саат при донесувањето одлуки во 
кои постои конфликт на интерес 
и воведување санкции ако ја зло-
употребат функцијата, според по-
стојните закони.
XX Евидентирање на јавниот прос-

тор, просторот со комунална на-
мена и на државното градежно 
земјиште и испитување на легал-
носта со која државното земјиште 
било приватизирано во минатото, 
но сè уште не е изградено.
XX Постојниот комунален простор, 

на пример, пазарите Буњаковец 
и Зелен пазар, да ја задржи како 

единствена основната намена, 
а општинската власт, заедно со 
Скопски пазар, да ги подобри ра-
ботните услови на пазарите што 
влијаат и врз квалитетот на жи-
веење на жителите во околните 
резиденцијални објекти.
XX Исполнување на законската об-

врска - одговор на анкетните 
листови од граѓаните за сите не-
одговорени анкетни листови за 
други детални урбанистички пла-
нови во Центар.
XX Забрана за градежни активности 

во месеците кога се зголемува 
нивото на загадување.
XX Строга контрола на градежните 

активности во однос на заштитата 
на животната средина; стимула-
ции и казни.
XX Изработка на студии за асеизмич-

ност, за заштита и безбедност, како 
и студии за обезбеден пристап на 
противпожарно возило, возило на 
брза помош итн. до секој објект.
XX Да се прецизираат мерки за 

заштита на пренаселените град-

ски четврти. Во градските четврти 
каде што има пренаселеност или 
бројот на жители е речиси ист со 
препорачаниот број жители со 
препораките на ДУП да се вове-
дат посебни мерки на заштита на 
градските четврти. 
XX Заштита и обележување на 

објектите што се културно наслед-
ство. 
XX Ќе ја вратиме практиката од ми-

натото за идејни конкурси за ур-
банистички решенија.

Овие активности треба неопходно да 
се спроведат во Општина Центар за-
тоа што начинот на кој се манипулира 
со јавниот простор е еден од клучните 
проблеми со кој се соочуваат жите-
лите на Центар. Преку реализацијата 
на овие програмски активности ќе се 
разрешат дилемите што ги има цела-
та јавност во однос на ова суштинско 
прашање.

Целна група: Сите граѓани

Рок: До крај на 2017 година, односно 
почеток на 2018 година



ЖИВОТ ВО ЦЕНТАР! ЗА СИТЕ

РЕГУЛИРАЊЕ НА КАПАЦИТЕТОТ НА ПАРКИРАЛИШТАТА

Од особен интерес за прегледноста и за анализа на иско-
ристеноста на инфраструктурата во Општина Центар се 
пописот на постојните паркинг-места и пописот на гараж-
ниот простор. Врз основа на пописот на просторот наме-
нет за паркирање ќе се утврдат реалните капацитети што 
ги има Општина Центар. Со оглед на тоа што не е функцио-
нален значителен дел од гаражниот простор што е во при-
ватна сопственост, поради несоодветната грижа за инфра-
структурата, ќе се обезбедат прооекти за стимулирање на 
граѓаните и стратегија за санација на гаражите што се во 
приватна сопственост.
Еден од проблемите со кој се соочува Општината е тоа 
што подземните гаражи во новоизградените згради, за 
кои е планирано паркирањето да биде решено во рамки-
те на објектот, не се откупени од сопствениците на стано-
вите или, пак, нема доволен број паркинзи во рамките на 
објектот. Општина Центар ќе направи напор да ги обврзе 
сопствениците на гаражите (најчесто инвеститорите) да 
им ги дадат на времено користење на станарите и со тоа да 

се ослободат голем број паркинг-места на предвидените 
улични паркинзи, а во иднина да се смени оваа практика и 
да не може да се купи стан без паркинг-место во рамките 
на парцелата.
Потребата за поставување нови паркинзи ќе се утврди по 
спроведените студии. Ова се однесува и за изградбата на 
монтажни гаражи или за проширување на постојните, а 
нивната изградба нема да оди на сметка на узурпирање на 
јавното зеленило, државното земјиште или  јавниот прос-
тор и комуналниот простор со намена за зелени пазари. 
Во согласност со изработените студии и наоди ќе се раз-
гледа можноста за наоѓање модерни решенија за реша-
вање на проблемот со паркирањето во жешките паркинг- 
точки во Центар, преку изградба на подземни и надземни 
гаражи.
Дополнително, ќе се изградат и подземни гаражи под но-
виот спортски центар на кошаркарската сала на КК „Ра-
ботнички“.
Преку реализацијата на овој проект ќе се реформира по-
стојниот капацитет на паркинг-местата, а со ставањето во 
употреба на подземните гаражи ќе се реши прашањето со 
преоптовареноста на паркиралиштата во Општина Цен-
тар. Имено, ќе се обезбедат соодветни услови, но допол-
нително нема да се уништи и така скромното зеленило во 
Центар. Според досегашните анализи, со реализацијата 
на овој проект ќе се обезбедат дополнителни 2.000 пар-
кинг-места.

Целна група: Сите граѓани

Рок: До 2021 година година



НОВИ ИГРАЛИШТА, ПАРКОВИ И ЗЕЛЕНИ ПОВРШИНИ 

Ќе се продолжи со практиката за зазеленување на сите слобод-
ни површини што може да бидат „маалски“ паркови, а наедно ќе 
се постават и автоматски системи за наводнување. Во практи-
ка оваа активност би опфаќала и поставување нова урбана оп-
рема во рамките на секој парк поединечно и таму каде што е по-
требно. Како конкретна мерка во поглед на зазеленувањето на 
слободните површини ќе се изврши и целосно реновирање на 
Урбан парк, кој беше целосно запуштен поради недоволно пос-
ветената грижа. За заштита на стеблата на дрвјата ќе се поста-
ват и решетки од силни конструкции и со различен дизајн. Како 
дел од грижата за најмладите, а во однос на нивните активности 
за рекреација, ќе бидат изградени комплетно нови детски иг-
ралишта таму каде што постои простор, а постојните ќе бидат 
обновени и дополнети со нови елементи. Опремата што ќе биде 
поставена на овие детски игралишта ќе соодветствува на раз-
лични возрасти, а ќе биде изработена според најсовремени 
безбедносни стандарди. Сите дворови на јавните објекти ќе би-
дат зазелените со одржливо решение, особено оние каде што 
доаѓаат најмладите.
Кога станува збор за подобрување на пешачката инфраструк-
тура во Општина Центар, намалувањето на бучавата од летни-
те тераси, поставувањето урбана опрема и времени објекти ќе 
биде во согласност со комотни тротоари за ранливите групи 
во сообраќајот. При поставувањето урбана опрема и времени 
објекти ќе се внимава на следново:
XX Пешачки патеки во широчина од најмалку 2 метра ќе бидат 

поставени на чистиот дел на тротоарот (таму каде што нема 
препреки за движење, канделабри, дрвја, трансформатори, 
столпчиња и слично), според европските искуства.

XX При поставувањето урбана опрема ќе се забрани по-
ставување на загадувачи на животната средина надвор од 
објектите, и тоа: разни печки и ќумбиња на цврсти горива за 
загревање на терасите, звучници и друга аудиоопрема за 
озвучување на терасите. Музиката, како во секој европски 
град, ќе биде во објектот, а не на нашите тротоари.
XX Точно ќе се уреди поставувањето камери надвор од објекти-

те.
XX Ќе се пропишат изгледот и дозволените материјали за уре-

дување на летните тераси.
XX На тротоарите јасно ќе биде нацртана површината на која 

смее да се поставува летна тераса со урбана опрема и јасно 
ќе биде обележан делот за пешаци.
XX Особено ќе се внимава на уредувањето на урбаната опрема 

на раскрсниците, така што таа да не влијае врз намалување-
то на безбедноста и видливоста во сообраќајот.
XX На местата каде што тротоарите немаат доволна широчи-

на, целата нивна широчина ќе биде пешачка или пешачка/
велосипедска зона, а урбана опрема ќе се дозволува на ко-
ловозот (наместо неколку паркинг-места покрај тротоарот). 
Горенаведеното е според успешните искуства на европ-
ските метрополи.

Зазеленувањето на Општина Центар ќе придонесе за зголему-
вање на квалитетот на воздухот, а со тоа и на квалитетот на жи-
вотот и за заштита на животната средина. Преку зазеленување 
на слободните површини и со поставувањето на нова урбана 
опрема ќе придонесеме центарот на градот да добие нов сјај.

Целна група: Сите жители на Општина Центар

Рок: Во континуитет



ЖИВОТ ВО ЦЕНТАР! ЗА СИТЕ

ФУНКЦИОНАЛНА РЕВИЗИЈА НА 
ПРОЕКТОТ „СКОПЈЕ 2014“  
И ОБЈАВА НА ЦЕЛАТА 
ДОКУМЕНТАЦИЈА

ПОДГОТВУВАЊЕ 
СОЦИЈАЛНА 
КАРТА

И покрај тоа што проектот „Скопје 2014“ е целосно реализи-
ран, Општина Центар сè уште може да направи многу повеќе 
во однос на ова чувствително прашање што досега никогаш 
не е докрај расчистено. Неопходна е детална и функционална 
ревизија со надлежните институци и веќе формираната коми-
сија при Министерството за култура, како на целиот проект, 
така и на постапките за поставување на сите градби поеди-
нечно. Ќе се спроведе функционална ревизија и врз начинот 
на реализација на спорните и секогаш интересни детални 
урбанистички планови што овозможија „Скопје 2014“ да биде 
најпознат архитектонски феномен во регионот. Поради тоа 
што станува збор за проект од јавен интерес, Општина Центар 
ќе ја објави целата документација за „Скопје 2014“.
Надлежните инспекциски служби на Општината ќе излезат на 
терен и ќе извршат детална контрола за тоа како се спрове-
дени урбанистичките планови. Во исто време ќе се формира 
работна група од засегнати професионалци од различни об-
ласти што ќе ја спроведат функционалната ревизија на сами-
от проект, земајќи ги предвид наодите од веќе спроведената 
ревизија во 2014 година. 

Целна група: Сите граѓани

Рок: До 2018 година

Имајќи го предвид фактот дека во минатите две 
години се воспостави основа за подготвување 
социјална карта, а поради нејзината неопходност 
потребно е да се продолжи со оваа активност и да 
се изработи социјална карта за Општина Центар. 
Овој проект е од исклучитално значење и тој прет-
ставува основа за креирање на соодветни и реал-
ни локални политики. Оттука, несомнено е јасно 
дека ако Општината има детални податоци за тоа 
каква е структурата на нејзините жители, ќе може 
навреме и рационално да ги распредели ресурси-
те и да ги планира мерките од своја надлежност.  
Со поготовка на социјалната карта Општина Цен-
тар ќе може и попрецизно да го планира и да го 
програмира својот буџет, а практично тоа ќе значи 
и дополнителни мерки за подобрување на квали-
тетот на живот на жителите на Центар.

Целна група: Сите граѓани

Рок: До 2020 година



КАПИТАЛНИ ПРОЕКТИ
ЕНЕРГЕТСКИ ЕФИКАСНИ ФАСАДИ,  
ВРАЌАЊЕ НА ОДЗЕМЕНО ЗЕЛЕНИЛО И ВЕРТИКАЛНИ ГРАДИНИ

Во Општина Центар има голем број постари станбени и 
јавни објекти што се изградени без примена на стандар-
дите за енергетска ефикасност.
Со приоритетно подобрување на фасадите на јавните 
објекти во надлежност на Општината, но и субвенцио-
нирање на реконструкциите на фасадите на постарите 
станбени објекти, со што тие ќе добијат енергетски ефи-
касна фасада, ќе се овозможи голема заштеда на сред-
ствата што се трошат за електрична и за топлинска енер-
гија.
Ќе се реализираат проекти за мотивирање на жите-
лите на овие објекти за реконструкција  на фасади-
те на постарите станбени објекти, со што ќе добијат 
енергетски ефикасна фасада, ќе се овозможи голе-
ма заштеда на средствата што се  трошат за елек-
трична и за топлинска енергија. Освен тоа, паралел-
но со реконструкциите на фасадите, ќе помогнеме 
во  реконструирањето на покривите на постарите 
станбени објекти, таму каде што е потребно.    
Дополнително, драстичното намалување на бројот 
на дрвја ја наметнува потребата од зазеленување на 
површините. Во услови кога преовладуваат асфал-
тот и бетонот, како идејно решение за зазеленување 
на површините се јавуваат вертикалните градини 
што претставуваат ѕидови покриени со зеленило.

Со енергетски ефикасните фасади ќе се намалат трошо-
ците, ќе се подобри квалитетот на животот, ќе се влијае 
врз подобрувањето на здравјето на луѓето и ќе се придо-
несе за заштита на животната средина, а во комбинација 
со вертикалните градини ќе се помогне процесот за про-
чистување на воздухот.

Целна група: Сите граѓани

Рок: До 2021 година



ЖИВОТ ВО ЦЕНТАР! ЗА СИТЕ

КУЛА ЗА ПРОЧИСТУВАЊЕ НА ВОЗДУХОТ

Еден од најреволу
ционерните патенти 
за прочистување на 
воздухот на денешни
цата е The Smog Free 
Tower. Со досегашни
те истражувања, како 
и со поставувањето на 
оваа кула во неколку 
најзагадени градови 
во светот, докажано 
е дека оваа кула, која 
функционира преку 
„заробување“ на чес-
тичките во воздухот, 
со својата вградена 
јонизирачка техно-
логија прочистува 30.000 m3 воздух. Со поставувањето на оваа кула 
воздухот ќе се прочисти за неверојатни 70%- 75% , така што на граѓа-
ните ќе им се обезбедат услови за намалување на штетните влијанија 
од загадениот воздух. Ваква кула, која не е повисока од седум метри, ќе 
поставиме на соодветна локација на територијата на Општина Центар, 
по претходно извршени анализи за нејзиното функционирање.
И покрај тоа што станува збор за сериозна и капитална инвестиција, 
со поставувањето на ваков вид кула во Општина Центар, како и на по-
веќе кули низ градот, во соработка со градските и со другите општин-
ски власти, значително ќе се подобри квалитетот на воздухот и тоа ќе 
влијае врз намалувањето на белодробните заболувања, како и за по-
голема заштита на животната средина.

Целна група: Сите граѓани� Рок: До 2021 година

ИЗГРАДБА НА  
НОВА ДЕТСКА ГРАДИНКА  
ВО МАЏИР МААЛО

Со оглед на тоа дека капацитетот на детски-
те градинки брзо се пополнува, неопходна 
е изградба на нова детска градинка. Лока-
цијата на оваа градинка ќе биде во населба-
та Маџир Маало, поконкретно на просторот 
меѓу Народна банка на Република Македо-
нија и Железничката станица и ќе биде клон 
на детската градинка на Општина Центар 
„Раде Јовчевски-Корчагин“. Оваа градинка 
ќе има капацитет за 150 деца, пред сè, од на-
селбите Маџир Маало, Пролет, Ново Маало 
и Крњево.
Следејќи го овој пример, ќе продолжиме 
со изградба на детски градинки, со што ќе 
влијаеме врз зголемувањето на капацитетот 
на детските градинки во Општина Центар.
Имајќи предвид дека во населбите Маџир 
Маало, Ново Маало и Крњево досега не е 
изградена ниедна градинка, овој проект ќе 
го реши проблемот на жителите така што ќе 
може децата да ги запишуваат во градинка 
што е во близина на нивното место на жи-
веење.

Целна група: Деца на предучилишна 
возраст

Рок: 2020 година



ПАРКОВИ ЗА ДОМАШНИ МИЛЕНИЦИ ИЗГРАДБА И 
ОБНОВУВАЊЕ НА 
ВОДОВОДНАТА И НА 
КАНАЛИЗАЦИСКАТА 
МРЕЖА

Општината треба да се грижи и за нашите пријатели на четири нозе, 
така што на повеќе локации низ Општината ќе изградиме паркови што 
ќе бидат наменети за домашните миленици. Во овие паркови ќе по-
ставиме и современа урбана опрема што ќе служи за анимирање на 
милениците, а ќе бидат поставени и канти за измет и за отпадоци, со 
што дополнително ќе се влијае врз хигиената во нашата животна сре-
дина. Дополнително, преку преземање на голем број мерки и акции 
ќе се влијае и врз подигнувањето на свеста на сопствениците што го 
оставаат изметот на своите миленици на улиците.
Проектот, пред сè, е наменет за да обезбедиме подобри услови во 
поглед на грижата за домашните миленици. Имајќи предвид дека тие 
треба да одат на прошетки во текот на денот, парковите за животни се 
идеално решение за секоја населба.

Целна група: Сите граѓани што чуваат домашни миленици

Рок:  До 2020 година

Во центарот на градот сè уште постојат на-
селби што воопшто немаат или имаат несо-
одветна водоводна и канализациска мрежа. 
Станува збор за населбите Ново Маало, 
Маџир Маало и Кале. Недостигот од водо-
водна и од канализациска мрежа дополни-
телно го отежнува нормалното функциони-
рање на граѓаните, а наедно  влијае и врз 
здравјето на луѓето и го намалува квалите-
тот на живот. Од тие причини неопходно е 
веднаш да се почне со изградба и со обнову-
вање на водоводната и на канализациската 
мрежа таму каде што е неопходно. 
Со изградба и со обновување на овие мрежи 
се намалување загадувањето, а овој проект 
претставува и мерка за заштита на животна-
та средина. Од аспект на намалувањето на 
сегашните негативни ефекти врз здравје-
то на луѓето, со неговата реализација ќе се 
спречат несаканите можни негативни по-
следици, како во однос на физичкото здравје, 
така и во однос на природните непогоди.

Целна група: Сите граѓани

Рок: До 2021 година



ЖИВОТ ВО ЦЕНТАР! ЗА СИТЕ

ПРИКЛУЧУВАЊЕ КОН  
ГАСИФИКАЦИЈАТА НА СКОПЈЕ

НОВ СИСТЕМ ЗА ОСВЕТЛУВАЊЕ И КОРИСТЕЊЕ  
НА ОБНОВЛИВИ ИЗВОРИ НА ЕНЕРГИЈА

Во согласност со планираните капитални проекти, една од приоритетните 
програмски активности е преземање конкретни мерки и активности за обез-
бедување услови за почеток на гасификација на Општина Центар. Имајќи 
предвид дека станува збор за огромна капитална инвестиција, ќе се изврши 
детална анализа на моментната фактичка состојба, по што ќе се допрецизи-
раат динамиката и текот на реализацијата на овој проект што ќе биде спрове-
ден во соработка со Градот Скопје. 
Со гасификацијата на Општина Центар ќе се намалат трошоците за елек-
трична и за топлинска енергија, а ќе се зголеми енергетската ефикасност и 
ќе се намали загадувањето. Несомнено овој проект ќе значи преземање на 
уште една мерка за успешно спроведување на политиката за заштита на жи-
вотната средина.

Целна група: Сите граѓани

Рок:  До 2021 година

И покрај тоа што станува збор можеби за 
најурбаната Општина во Град Скопје, се-
пак, одредени делови од Општина Центар 
сè уште имаат проблем со осветлувањето. 
Имајќи го предвид овој факт, проблемот ќе 
биде надминат со преземање мерки за за-
мена на старите и дотраени уреди за улич-
но осветлување со сосема нови и енергет-
ски ефикасни при секоја реконструкција 
на улица. За реализацијата на овој проект 
ќе се спроведе постапка за доделување на 
јавно-приватно  партнерство за поставу-
вање на современо улично ЛЕД-осветлу-
вање.
Овој проект позитивно ќе влијае врз не-
колку аспекти:
XX зголемување на квалитетот и опфатот 

на услугата - јавно осветлување
XX заштеда на електрична енергија што ќе 

придонесе за намалување на загаду-
вањето на животната средина и емиси-
ите на CO2 во воздухот
XX намалување на расходите во буџетот 

на локалната власт
XX ослободување на фискален простор за 

нови проекти од областа на животната 
средина/енергетската ефикасност
XX поголема безбедност и подобра видли-

вост на улиците



НОВ СИСТЕМ ЗА ОСВЕТЛУВАЊЕ И КОРИСТЕЊЕ  
НА ОБНОВЛИВИ ИЗВОРИ НА ЕНЕРГИЈА

XX намалување на дефектите на све-
тилките и на трошоците за одржу-
вање
XX ЛЕД-осветлувањето спаѓа во 

алтернативен извор на енергија 
што дава светлина што е најблиску 
до дневната и има најдобар индекс 
на бои

Дополнително ќе се постават и солар-
ни фотоволтаични системи на соодвет-
ните покриви на основните училишта и 
на градинките. 
Овој тип системи ќе придонесе за еду-
кација на младите во училиштата и во 
градинките и ќе обезбеди нов по-
глед и нова култура на идните ге-
нерации.
Соларните фотоволтаични систе-
ми може да послужат и како по-
казна алатка во обуката на децата 
за заштитата на животната среди-
на и за користењето на обновли-
вите извори на енергија. Тие ќе 
осознаат кои енергенси/произ-
водители се од обновливи извори 
на енергија и дека нивното учи-
лиште/ градинка користат зелен 
извор на електрична енергија.
Најголема придобивка од спро-

ведувањето на замената на конвен-
ционалните светилки со современи 
ЛЕД-светилки е тоа што ќе се намали 
потрошувачката на електрична енер-
гија на месечно и на годишно ниво. На 
овој начин Општината ќе ги намали ме-
сечните трошоци за улично осветлу-
вање за 60%-70%. Со поставувањето 
на фотоволтаичен соларен систем ќе 
се добива зелена енергија од обновлив 
извор на енергија без емисија на штет-
ни гасови во воздухот. Добивањето на 
т.н. зелена енергија и притоа редукција 
на стакленичките гасови во атмосфе-

рата претставува глобална цел. 
Но за да се постигне таа цел, пред сè, 
треба да се дејствува локално и да се 
подигне еколошката свест на младите 
генерации. Тие треба да се обучат како 
да се однесуваат со природата денес 
и во иднина. Преку намалувањето на 
сметката за електрична енергија фо-
товолтаичниот систем ќе се самоис-
платува во текот на четири-пет години. 
Во наредните години, 20-25 години, 
произведената електрична енергија ќе 
биде бесплатна за корисникот.
Со цел да се намали вкупната потрошу-

вачка на електрична енергија во 
училиштата и во градинките, а и 
како поткрепа на произведената 
електрична енергија од обновлив 
извор, како мерка се предлага 
и замена на конвенционалните 
светилки со поставување на со-
времени ЛЕД-светилки во учил-
ниците, ходниците, спортските 
сали и на надворешните дворни 
површини и спортски терени.

Целна група: Сите жители на 
Општина Центар

Рок: До 2021 година



ЖИВОТ ВО ЦЕНТАР! ЗА СИТЕ

Грижата за најмладите е еден од 
клучните приоритети за Општина 
Центар. Во моментов на терито-
ријата на Општината функциони-
раат три детски градинки или 11 
клонови. 
За да се обезбедат соодветни ус-
лови за здрав детски развој, ќе се 
преземат следниве конкретни ак-
тивности:

ЈУДГ на ОЦ „Раде Јовчевски 
Корчагин“

1. Клон „Пепелашка“ 
XX Целосно ќе се замени вна-

трешната инсталација на 
објектот 
XX Ќе се замени старата и дотра-

ена столарија
XX Ќе се заменат прозорците и 

вратите на објектот со ком-
плетно менување на кровната 
конструкција 
XX Ќе се постави енергетски 

ефикасна фасада 
XX Ќе се уреди дворот со соод-

ветни содржини 
2. Матичен објект „Пинокио“
XX Ќе се постави енергетски 

ефикасна фасада  

ЧИСТЕЊЕ НА КОРИТАТА 
И НА САНИТАРНИТЕ 
ЈАЗЛИ И ОБНОВУВАЊЕ 
НА АТМОСФЕРСКАТА 
КАНАЛИЗАЦИЈА

Имајќи го предвид фактот дека на терито-
ријата на Општина Центар има огромен број 
угостителски објекти што активно ја корис-
тат санитарната инфраструктура ќе се изгот-
ви и елаборат за оптовареноста на санитар-
ните јазли, по што ќе се утврди и динамиката 
за нивно редовно чистење и одржување.
Освен тоа, ќе се почне и со чистење на ко-
ритата во Општина Центар, како и со обнову-
вање на атмосферската канализација. 
Проектот за чистење на коритата и на са-
нитарните јазли е од особено значење за 
подобрувањето на квалитетот на животот 
во Општина Центар. Овој проект не е само  
резултат на случувањата во август 2016 го-
дина, кои ја поттикнаа свеста за последици-
те што може да настанат од игнорирањето 
на оваа надлежност, туку и поради фактот 
дека тоа претставува реален проблем во 
секојдневното живеење поради заситениот 
простор во централното градско јадро.

Целна група: Сите жители на Општина 
Центар

Рок: До 2020 година

ДЕПО ЗА ХАВАРИСАНИ 
И НАПУШТЕНИ ВОЗИЛА

Уште еден реален проблем на жи-
телите на Центар се напуштените и 
хаварисаните возила. Верувам дека 
поставувањето депо за складирање 
на овие возила ќе даде резултати. На 
тој начин напуштените и хавариса-
ните возила ќе бидат складирани на 
специјално наменет простор и нема 
да претставуваат пречка за нормал-
ното функционирање на сообраќајот. 
За реализацијата на овој проект ќе 
се обезбеди и соодветна дозвола 
за управување со неопасен отпад, а 
ќе се ослободат узурпираните пар-
кинг-места што влијаат врз капаци-
тетот на паркиралиштата. 
Во таа насока ќе биде изготвен и 
правилник за постапување со хава-
рисани и напуштени возила.
Овој проект ќе го реши проблемот 
со големиот број напуштени и ха-
варисани возила на територијата 
на Општина Центар што се наоѓаат 
на постојните паркинг-места и го 
отежнуваат функционирањето на со-
обраќајот.

Целна група: Сите граѓани

Рок:  До 2021 година



ГРАДИНКИ ЗА СИТЕ ДЕЦА

XX Ќе се доуреди внатрешната стола-
рија
XX Ќе се зазелени дворот

3. Клон „Палешка“
XX Ќе се догради и ќе се реконструира

ЈУГД на ОЦ „13 Ноември“
1. Клон „Кукушка“
XX Целосно ќе се смени кровната 

конструкција 
XX Ќе се постави енергетски ефикасна 

фасада
2. Клон „ Парк“
XX Ќе се зазелени дворот и ќе се по-

стави ЛЕД-осветлување 
XX Ќе се постави современа урбана 

опрема во дворот и детско игра-
лиште 
XX Ќе се постави нова ограда

3. Клон „Беко“
XX Ќе се постави нова ограда
XX Ќе се обнови урбаната опрема во 

дворот
4. Матичен објект „Песталоци“ 
XX Ќе се постави нова ограда
XX Ќе се зазелени дворот

ЈУГД на ОЦ „Кочо Рацин“
1. Клон „Наум Наумовски Борче“
XX Ќе се постави нова ограда
XX Ќе се зазелени дворот

2. Клон „Багрем“ 
XX Ќе се постави енергетски ефикасна 

фасада 
XX Ќе се зазелени дворот
XX Ќе се постави нова ограда
XX Целосно ќе се смени кровната 

конструкција
XX Целосно ќе се замени старата 

столарија
3. Клон „Панорама“
XX Ќе се зазелени дворот
XX Ќе се постави нова ограда

По примерот на многу европски др-
жави, а, пред сè, за да се разликува-
ат објектите на детските градинки од 
објектите на основните училишта, ќе се 
постават унифицирани огради за сите 
градинки. Дополнително во градин-
ките ќе бидат обезбедени услови и за 
вклучување логопеди и психолози. 
За да се обезбедат дополнителни мер-
ки за сигурност на најмладите, на ули-
ците пред влезот на градинките ќе се 
постават тродимензионални принтови, 

со цел возачите порано да се преду-
предат за задолжително намалување 
на брзината.  
Имајќи го предвид ограничениот капа-
цитет на градинките, јавно ќе го обја-
виме бројот на запишани деца и бројот 
на деца по воспитувачка и негувателка.
Овој проект е од исклучително зна-
чење заради обезбедувањето соодвет-
ни услови за чиста и здрава средина за 
развој на децата, а со тоа ќе се оствари 
и една од законски утврдените надлеж-
ности на Општина Центар. Градинките 
имаат потреба од дефектолози и од ло-
гопеди што ќе им помагаат на децата и 
на професионалците во секојдневната 
работа. Освен еден дефектолог, кој би 
бил во стручната служба и би бил коор-
динатор, потребни се и дополнителни 
дефектолози-асистенти што ќе бидат 
насочени кон давање конкретна по-
мош и поддршка на одреден број деца 
(од едно до пет деца), во зависност од 
состојбата и од потребата од помош и 
поддршка на децата.

Целна група: Родителите од Општина 
Центар

Рок: Континуирано



ЖИВОТ ВО ЦЕНТАР! ЗА СИТЕ

ДНЕВЕН ЦЕНТАР

Овој центар ќе биде наменет за децата 
од училишна возраст (од прво до деветто 
одделение), конкретно за учениците со 
посебни образовни потреби (ПОП) што 
имаат потреба од дополнителна помош 
и поддршка, како во текот на наставата, 
така и по  наставата. Оваа потреба е уште 
позасилена ако се земе предвид фактот 
дека овие ученици речиси и не остану-
ваат во продолжен дневен престој, нив-
ните родители се на работа и, соодветно 
на тоа, има вакуум период во денот кога 
за нив има потреба од  дополнителна 
грижа. Тоа е период пред и по училиште, 
за што родителите се изложени на до-
полнителни трошоци. 
Како би функционирало сето тоа?
Ако учениците се во прва смена на учи-
лиште
Родителите би ги носеле децата на учи-
лиште, а по завршувањето на часовите 
Општината би го организирала нивниот 
превоз од училиштето до дневниот цен-
тар, каде што ќе остануваат сè додека 
нивните родители не завршат со работ-
ните обврски.
Ако учениците се во втора смена на учи-
лиште
Наутро родителите би ги носеле учени-
ците во центарот, а потоа Општината би 
го организирала превозот од дневниот 
центар до училиштето.

Која би била функцијата на центарот?
Во дневниот центар учениците ќе учат, 
ќе пишуваат домашни задачи, ќе се 
социјализираат, ќе стекнуваат навики 
за осамостојување, ќе учествуваат во 
слободни и во неформални активности 
и, најважно, ќе ја добиваат потребната 
поддршка и помош. Во центарот ќе рабо-
ти тим од дефектолози, педагог/настав-
ник, психолог и логопед. 
Кога станува збор за дополнителната 
помош и поддршка на родителите, вреди 
да се споменат и случаите кога децата не 
одат во градинка и ги чуваат најблиските, 
а родителите немаат секогаш услови за 
тоа. Понекогаш има минимална мож-
ност да ги чуваат бабата и дедото, родни-
ните или пријателите. Сето ова води кон 
потребата да се отвори игротека, во која 
родителите ќе може да ги остават деца-
та од еден до три часа, а истовремено ќе 
бидат сигурни дека таму ќе ја добиваат 
потребната грижа и внимание. Тимот би 
го сочинувале: дефектолози, медицин-
ски сестри, негувателки.
Во состав на дневниот центар би функ-
ционирал и ресурсен центар, а идеја е 
со него да се обезбеди дополнителна 
помош и поддршка на децата на сите 
возрасти, со цел да ги поттикнат и да ги 
развијат талентите што ги манифестира-
ат. Тој ќе биде сместен во еден повеќе-

наменски објект или распределен во 
неколку помали објекти со различни на-
мени. Центарот за едукација и развој ќе 
биде место каде што ќе доаѓаат децата, а 
истовремено може да биде и центар од 
кој, по потреба, ќе се праќаат професио-
налци во градинките и во училиштата во 
Општина Центар. Се разбира, центарот 
ќе биде отворен и за волонтери што ќе 
им помагаат на децата во извршувањето 
на секојдневните активности. 
За да се подобрат нивната социјализа-
ција и осамостојувањето, за да се подиг-
не едукативното ниво и воопшто за да се 
унапреди нивниот развој, од една стра-
на, а за да им се олесни на родителите, 
од друга страна, повеќе од потребен е 
ваков тип центар, во кој учениците ќе 
престојуваат пред или по завршувањето 
на наставата, па сè до доаѓањето на нив-
ните родители од работа, или децата што 
одат во градинка во услови кога нема кој 
да ги чува. Децата и учениците што ќе го 
посетуваат овој центар, меѓу другото, ќе 
имаат можност да развијат одредени та-
ленти.

Целна група: Децата од Општина 
Центар

Рок:  До 2019 година



МЛАДИНСКИ КЛУБ - УРБАН КЛУБ

Младинскиот клуб ќе биде отворен во попладневните 
часови. Ќе биде наменет за учениците од петто до де-
ветто одделение, но ќе може да го користат и среднош-
колците од Општина Центар. Основна цел на клубот ќе 
биде неформална едукација и социјализација на млади-
те, развивање на разни вештини (актерство, танцување), 
oрганизирање активности и предавања за прифаќање на 
различностите, наменети за повеќе целни групи: учени-
ци, наставници, граѓани. Особено внимание ќе им се пос-
вети на јавните настапи на нашите идни претставници и 
на некористењето на различноста во негативна конота-
ција. Тимот за поддршка и координирање на овој клуб ќе 
се состои од: дефектолози и психолози (во зависност  од 
бројот на млади, како и од нивната потреба за помош и 
поддршка), а ќе биде поддржан и од невладини организа-
ции и од волонтери.
Поради искористувањето на постојните инфраструк-
турни капацитети, Младински клуб - Урбан клуб ќе биде 
сместен во просториите на кино „Култура“ и ќе има двојна 
намена, временски соодветно распоредена. 
Како Урбан клуб ќе биде место за културно-забавни ак-
тивности на младите, на пример, претстави на аматерски 
театарски групи, кинопроекции на независни продуцен-
ти и др. Имено, мерките во областа на културата, особено 
за една локална единица што е јадро на главниот град на 
Република Македонија, се од особен интерес.

Кога станува збор за културниот развој на локално ниво, 
ќе преземеме иницијатива и мерки, во соработка со на-
длежните институции и со жителите, за да се заштити по-
стојната и да се прошири зоната на старото урбано јадро, 
како и објектите што се под заштита. Историјата и живо-
тот на граѓаните во старите урбани јадра ќе бидат јавно 
достапни, вклучени и обработени во програми од областа 
на културата. Сите објекти што се водат како културно-ис-
ториско наследство ќе бидат соодветно обележани.
Преку надградба и развој на овие неколку клучни ком-
поненти ќе постигнеме повисок степен на културното 
дејствување во Општина Центар. Се надевам дека ќе  
успее воспоставувањето и поврзувањето со Cultural 
contact point на ниво на Европската Унија, а Општина 
Центар ќе се запише во мапата на културни центри.
Младите лица секојдневно би се дружеле и би се раз-
вивале преку учество во разни работилници, секции, 
неформални средби на кои би играле друштвени игри, 
би организирале „домашно кино“, сами би подготвувале 
закуски и топли напивки, повремено би се организирале 
прошетки надвор од клубот, посети на разни културни ма-
нифестации итн.

Целна група: Младите од Општина Центар

Рок: До 2019 година



ЖИВОТ ВО ЦЕНТАР! ЗА СИТЕ

КРЕИРАЊЕ НА КВАЛИТЕТЕН 
ОБРАЗОВЕН ПРОЦЕС

РЕНОВИРАЊЕ НА ПРОСТОРИИТЕ 
НА УРБАНИТЕ ЗАЕДНИЦИ

Училиштата имаат потреба од дефектолози или од ло-
гопеди што ќе им помагаат на децата и на професионал-
ците во секојдневната работа. Освен еден дефектолог, 
кој би бил во стручната служба и би бил координатор, 
потребни се и дополнителни дефектолози или лого-
педи во својство на асистенти што ќе бидат насочени 
кон давањето конкретна помош и поддршка на одреден 
број деца (од едно до четири деца), во зависност од сос-
тојбата и од потребата од помош и поддршка на децата.
Ќе се воспостави комуникација со Советот на родите-
ли во ООУ и ќе се дефинираат потребите за поквали-
тетна настава. Ќе се применува начелото на транспа-
рентност при подготвувањето договори за издавање 
простор во ООУ, ќе се дефинираат приоритетите за ис-
користување на средствата и ќе се објавуваат избрани-
те компании што ги најмува Општината за потреби на 
образованието: исхрана, транспортни компании, учи-
лишта за странски јазици, спортски клубови, агенции 
за обезбедување.
Исто така, јавно ќе се објавуваат годишните програми 
на образовните институции (ООУ) и на детското згри-
жување (градинки), како и општите резултати на уче-
ниците во ООУ, наградите, стипендиите и натпревару-
вањата и ќе се прави споредба со резултатите на ниво 
на Град Скопје и на Република Македонија.
Соодветни услови за соодветна грижа за децата.

Целна група: Децата од Општина Центар

Рок:  До 2019 година

Општината ќе заземе проак-
тивна улога во заживувањето 
на урбаните заедници. Со ло-
гистика и со претставник од 
стручните служби на Општина-
та ќе се поддржи неформална-
та група. Во секоја урбана заед-
ница граѓанските иницијативи 
и невладините организации  да 
организираат  јавни настани на 
кои ќе се промовира улогата на 
урбаните заедници во локал-
ната самоуправа и правото на 
граѓаните да се организираат 
преку овие самоуправни мес-
ни тела и непосредно и органи-
зирано да учестуваат во рабо-
тењето на Општината.
Општината ќе обезбеди  прос-
тор за работа на сите урба-
ни заедници во рамките на 
законските и подзаконските 
акти за локална самоуправа. 
Освен простор, Општината 
ќе ги опреми со современа 
канцелариска опрема и со ин-
тернет-пристап сите урбани 
заедници на територијата на 
Општината. Простор и опрема 

ќе се обезбедат независно од 
тоа дали урбаната зедница е 
активна или не.
До формирањето на урбана 
заедница во една градска чет-
врт Општината ќе обезбеди 
задолжителна информативна 
сесија „Како до моја урбана 
заедница“, по барање од група 
граѓани (минимум 10) што се 
заинтересирани да отпочнат 
процес за формирање урбана 
заедница. 
Урбаните заедници се прва 
точка за соработка на невлади-
ните организации и работнич-
ките здруженија за прашања 
од важност за животот и рабо-
тата на граѓаните што го покри-
ва доменот на активности на 
урбаната азедница (член 94 од 
Статутот на Општината) и тоа:
Решавања на прашања од ко-
муналната инфраструктура за 
соодветно подрачје
Одржување на објектите од ја-
вен интерес
Заштита на животната средина 
и природата



ЗА ЧИСТ И  
ХУМАН ЦЕНТАР

ВРАЌАЊЕ НА  
„ПОЗОРНИКАРОТ ВО НАШЕТО МААЛО“

Имајќи предвид дека во Општината 
постои сериозен недостиг од канти за 
отпадоци, а притоа обрнувајќи особено 
внимание на нивната неопходност, на-
секаде низ Општината ќе се постават 
канти за отпадоци. Освен тоа, покрај 
стандардните канти за отпадоци, ќе 
бидат поставени и канти за специјал-
ни намени, како што се канти за сор-
тирање на отпадот, за рециклирање на 
различни облици на отпадоци, како и 
т.н. „хуманитарни“ контејнери, каде што 

граѓаните ќе може да оставаат стара 
облека и чевли. 
Хигиената на Општината и заштитата 
на животната средина треба да прет-
ставуваат приоритет на општинската 
власт и поради тоа преку овие мерки 
очекуваме хигиената да се подигне на 
завидно ниво.

Целна група: Сите жители на Општина 
Центар

Рок:  До 2020 година

Поради зголемување на безбедноста 
на граѓаните, а во соработка со изврш-
ната власт, поконкретно со Минис-
терството за внатрешни работи, ќе се 
ангажираат т.н. „позорникари“, однос-
но службени лица што ќе се грижат за 
локалната безбедност на населението 
и ќе ја спречат појавата на противза-
конски активности на територијата на 
Општина Центар. 
Овој проект, и покрај неговата обем-
ност и инволвираност на централни-

те органи, е од клучно значење зара-
ди зголемувањето на безбедноста на 
граѓаните што е нарушена, особено во 
населбите Крњево, Кале и Маџир Маа-
ло, каде што локалното население има 
поплаки поради појавата на џепчии и 
нарко-дилери.

Целна група: Сите жители на Општина 
Центар

Рок:  До 2020 година

Поведување иницијативи за уреду-
вање на просторот
Организирање културни, спортски, 
забавни и други манифестации, како 
и други работи што се од непосредно 
секојдневно значење за животот и за 
работата на граѓаните. 
Општината ќе ја охрабрува соработка-
та меѓу урбаните заедници, невлади-
ните организации и работничките со-
вети или синдикати чии претставници 
работат на територијата на Општината. 
За таа цел Општината се обврзува во 
соработка со урбаните заедници, син-
дикатите и со работничките совети да 
организира годишна работна акција 
чија тема од социјално прашање ќе се 
одреди според тековните состојби. 
Урбаните заедници се сосема исклу-
чени од креирањето мерки и од спро-
ведувањето активности на локално 
ниво. Преку реализацијата на овој 
проект ќе се обезбедат соодветни 
просторни услови за нивно функцио-
нирање.

Целна група: Сите жители на 
Општина Центар

Рок:  До 2019 година



ЖИВОТ ВО ЦЕНТАР! ЗА СИТЕ

СУБВЕНЦИИ ЗДРАВСТВЕНА ЗАШТИТА И 
НЕГА НА ЛИЦА СО ФИЗИЧКА 
ПОПРЕЧЕНОСТ

Покрај надоместокот за секое новородено дете во Општи-
на Центар, мерка што и понатаму ќе се спроведува, ќе про-
должи и мерката „Цел Центар на точак“. Сегашниот про-
ект „Цел Центар на точак“ ќе продолжи да се реализира и 
годишно ќе се доделуваат по 2.500 субвенции по 3.000 
денари. Преку оваа мерка жителите ќе се стимулираат сè 
повеќе да го користат велосипедот како превозно сред-
ство, а наедно ќе се намали сообраќајниот метеж што го 
предизвикуваат возилата. Исто така, ќе се влијае врз на-
малувањето на штетните честички што досега се заста-
пени во воздухот во голем процент. Со оглед на потребите 
што произлегуваат од овој проект, на повеќе локации низ 
Општината ќе поставиме паркиралишта наменети за вело-
сипеди, како и пумпи за велосипедски гуми.
Повторно, посветувајќи ѝ особено внимание на заштита-
та на животната средина,  пред сè, заради подигнување на 
свеста кај граѓаните, ќе воведеме субвенции за секој што 
ќе се одлучи да купи електричен автомобил или електри-
чен скутер. И понатаму ќе се продолжи со субвенции во по-
глед на паркирањето на овие возила за кои ЈП „Паркинзи“ 
на Општина Центар има предвидено бесплатно користење 
на паркиралиштата со кои стопанисува. Со оглед на потре-
бите што произлегуваат од редовното користење и одржу-
вање на овие возила, за нив ќе бидат предвидени и соод-
ветни полначи што ќе бидат поставени на повеќе локации 
на територијата на Општината.
Субвенциите како мерки се од исклучително значење за 
развојот на квалитетот на животот во Општина Центар.

Целна група: Сите жители на Општина Центар

Рок:  Континуирано

Преку воспоставувањето соработка со конкретни 
здруженија, на пример, Здружение за ретки болести, 
Здружение на психолози, Здружение за дислексија и 
слично, ќе ја поттикнеме свеста за одредени теми што 
се запоставени на ниво на држава. Преку соработка 
со најзасегнатите, заеднички ќе се дефинираат кон-
кретни мерки и активности. Поконкретно, кога станува 
збор за лицата со физичка попреченост на кои им е по-
требна посебна нега, една од мерките е обезбедување 
личен асистент. Личните асистенти ќе имаат задача да 
им помагаат на овие лица таму каде што им е потребно, 
со цел да им овозможиме непречено функционирање 
и извршување на секојдневните обврски. Дополнител-
но, ќе се преземат и мерки за да се обезбеди инфра-
структура што ќе овозможи полесен физички пристап 
до објектите и до институциите. 
Неопходноста од ваков проект, пред сè, се должи на по-
требата што произлегува од физичката попреченост, 
но и заради подигнување на свеста за реалните потре-
би на овие лица во општествениот живот.

Целна група: Жителите на Општина Центар

Рок:  До 2018 година



Еден од најголемите проблеми со кој 
се соочуваат жителите на Општина 
Центар е паркирањето. Оттаму, по-
крај изградбата на монтажни гаражи, 
кои досега се покажаа како ефикас-
но решение, ќе воспоставиме ред 
со паркирањето на тој начин што ќе 
преземеме иницијатива, мерки и ак-
тивности за конечно дефинирање на 
надлежноста врз паркирањето, како 
што е уредено со закон. Ова прак-
тично значи дека ЈП за јавни пар-
киралишта „Паркинзи“ на Општина 
Центар-Скопје, како правно лице 
формирано од Општина Центар, ќе 
ги преземе сите јавни паркиралишта 
што се наоѓаат на сервисните и на 
станбените улици и ќе стопанису-
ва со нив. Оваа предлог- мерка е во 
согласност со позитивните закон-
ски одредби што не е спроведена 
од формирањето на претпријатието 
досега.
Дополнително, на постојните јавни 
паркиралишта ќе поставиме броја-
чи за слободни паркинг-места, а на 
новите јавни паркиралишта што ќе 
ги изградиме ќе поставиме јамки, 
односно бројачи. На овој начин ќе 

обезбедиме унифициран систем на 
јавни паркиралишта со соодветна 
уредена паркинг-мрежа, а инфор-
мациите од системот ќе бидат јавно 
достапни и на првата мобилна апли-
кација „ПОЦ паркинг“. Ингеренциите 
на претпријатието ќе бидат зголе-
мени во делот на комуналната хи-
гиена, уличното осветлување, како 
и чистењето на 
снегот. На овој 
начин, откако 
претпријатието 
ќе биде опре-
мено со нови 
машини за чис-
тење снег и со 
уште две нови 
пајак-возила, ќе 
се подобри ефи-
касноста во ра-
ботењето и ќе се 
заштедат сред-
ства. Заради по-
голема достап-
ност на ЈП „Паркинзи“ на Општина 
Центар, во секој од постојните секто-
ри ќе бидат отворени и експозитури 
каде што граѓаните ќе може на брз 

и лесен начин да дојдат до бараните 
информации и да добијат брза и ква-
литетна услуга.
Доследно спроведување на закон-
ските и на подзаконските акти што 
се однесуваат на дејноста и на на-
длежностите на ова комунално јавно 
претпријатие, основано од Општина 
Центар.

Целна група: Сите корисници на 
услуги на претпријатието и сите 
жители на Општина Центар

Рок: До 2020 година 

МЕРКИ ЗА ИЗВРШУВАЊЕ НА НАДЛЕЖНОСТИТЕ  
НА ЈП „ПАРКИНЗИ“ НА ОПШТИНА ЦЕНТАР



ЖИВОТ ВО ЦЕНТАР! ЗА СИТЕ

РЕШЕНИЈА ЗА СООБРАЌАЈ И ЖИВОТНА СРЕДИНА  
ШТО ГАРАНТИРА ЗДРАВЈЕ И БЕЗБЕДНОСТ

Преку уредувањето на сообраќајниот режим ќе се вове-
дат резидентни паркиралишта наменети единствено за 
станарите, како и ограничување на брзината на движење 
на 30 км/ч на најфреквентните улици. Дополнително, 
ќе бидат поставени и т.н. „ограничувачи на брзина“, итри 
димензионални принтови, чија цел ќе биде рано пре-
дупредување за задолжително 
намалување на брзината во со-
обраќајот.
Освен тоа, со поставувањето со-
одветна урбана опрема ќе се ос-
лободат и тротоарите каде што 
најчесто се паркираат возила и 
каде што е ограничено движење-
то на пешаците. Имено, овој про-
блем ќе биде ефикасно надминат 
со поставување граничници во 
форма на столпчиња покрај тро-
тоарите.
Во тесна корелација со проектот 
„Цел Центар на точак“ ќе бидат 
изградени и велосипедски па-
теки што дополнително ќе ги мо-
тивираат граѓаните сè почесто 
да употребуваат велосипед  како 
превозно средство.
Кога станува збор за сообраќајот, 
на Општина Центар ѝ е потребна 

реална процена на сообраќајот и преземање мерки за 
минимизирање на дотокот на сообраќај над располож-
ливите капацитети. Ќе биде изработена и студија со из-
држани податоци за моментните текови, тесните грла, 
црните точки, временските застои и за капацитетите на 
уличната мрежа и на паркинзите. Во соработка со на-

длежните служби ќе го подобри-
ме јавниот превоз при специјал-
ни настани во Градскиот парк, на 
стадионот и на други места каде 
што се организираат.
Со оглед на тоа што наша цел е 
да го намалиме сообраќајниот 
метеж, ќе го ограничиме време-
то за дотур на стоки надвор од 
стандардното работно време. Ќе 
поставиме временски зони за 
движење, односно целосно ќе 
ги затвориме делниците за дви-
жење на возилата на еден ден на 
годишно ниво.
Преку овој проект се влијае врз 
зголемувањето на безбедноста 
на сите учесници во сообраќајот 
и врз животната средина.

Целна група: Сите граѓани

Рок:  До 2019 година



ИЗГРАДБА НА 
ПРИФАТИЛИШТЕ ЗА 
БЕЗДОМНИ ЖИВОТНИ

Со цел да го намалиме бројот на бездомни живот-
ни и да ја зголемиме безбедноста на граѓаните, ќе 

изградиме современо 
прифатилиште за без-
домни животни каде што 
ќе обезбедиме место 
за стерилизација, чи-
пирање и вакцинирање 
на бездомните животни, 
но и ветеринарна нега и 
престој за нив. 
Овој проект ќе биде под-
држан од Општина Цен-
тар и ќе придонесе во 
зголемувањето на без-
бедноста на граѓаните. 
Во негата на животните 
ќе бидат вклучени и во-
лонтери-граѓани, сту-
денти од Факултетот за 
ветерина, како и ветери-
нари. Со реализацијата 

на овој проект очекуваме да се намали бројот на 
бездомни животни.

Целна група: Сите граѓани

Рок:  До 2021 година

НУЛА ГЛАД  
ВО ОПШТИНА ЦЕНТАР - 
ОТВОРАЊЕ БАНКА ЗА ХРАНА

По примерот на други општини во светот, како и во Република 
Македонија, и Општина Центар ќе добие Банка за храна. Ова зна-
чи дека сите заинтересирани производители и дистрибутери на 
храна и на прехранбени производи ќе донираат дел од својот асор-
тиман што ќе им биде наменет за оние на кои им е најпотребно. 
Општина Центар ќе обезбеди посебен простор за потребите на 
Банката за храна и ќе води евиденција за континуирано при-
фаќање, распоредување и дистрибутирање на храната.
Реализацијата на овој проект ќе се одвива по претходно склу-
чени договори за соработка со синџири на супермаркети, фир-
ми, ресторани, фабрики и производители на храна, а донираните 
продукти ќе се складираат во просторија што ќе ѝ биде доделе-
на на Банката за храна. Овој проект има цел да ја поттикне кам-
пањата „Нула глад во Општина Центар“, со која ќе влијаеме врз 
намалувањето на гладот и на сиромаштијата на социјално ис-
клучените и на сиромашните семејства и поединци на терито-
ријата на Општина Центар.

Целна група: Лица под социјален ризик

Рок:  До 2019 година



ЖИВОТ ВО ЦЕНТАР! ЗА СИТЕ

ТРАНСПАРЕНТНА ОПШТИНА  
ШТО ВКЛУЧУВА УЧЕСТВО НА ГРАЃАНИТЕ

РЕСТАВРАЦИЈА НА 
РЕСТОРАНОТ „ЕЗЕРЦЕ“ - 
ПАРК

Наша цел е да креираме Општина 
што во секој сегмент на нејзиното 
работење ќе ги вклучи граѓаните. 
Општина што ќе биде транспа-
рентна и која ќе ги информира 
граѓаните за сработеното.
За таа цел ќе ги преземеме след-
ниве мерки:
XX Финансиското работење и 

планирањето на буџетот ќе 
биде одговорно и демократ-
ско
XX Ќе се водиме од начелата на 

транспарентност и отчетност 
во планирањето на сред-
ствата на Општината според 
приоритетите и потребите на 
граѓаните
XX Наменски ќе ги користиме 

средствата
XX Навреме ќе ја известуваме 

јавноста за кварталните из-
вештаи што ги усвојува Со-
ветот на Општината, а кои се 
однесуваат на трошењето на 
општинските буџетски сред-
ства по квартали
XX Вистинска, а не фиктивна пар-

тиципативна демократија
XX Ќе ги вклучиме граѓаните во 

креирањето на програмите за 
развој на Општината
XX Ќе одржуваме редовни сред-

би и консултации со членови-
те на Советот на Општината и 
со работните тела на Општи-
ната
XX Ќе креираме интерактивна, 

отворена и функционална 
веб-страница на Општината, 
која редовно ќе ја ажурира-
ме, а граѓаните ќе може да 
контактираат со надлежните 
служби во секое време преку 
јавно достапните адреси на 
електронска пошта

Со преземање на таксативно 
наведените мерки ќе креираме 
Општина што ќе одговара пред 
граѓаните и ќе ги вклучува во 
процесот на креирање на поли-
тики и ќе биде достапна за сите.

Целна група: Сите жители на 
Општина Центар

Рок:  Веднаш

Ресторанот „Езерце“, еден од најпознатите 
ресторани во Скопје, лоциран во Градски-
от парк, веќе со години не функционира. Од 
тие причини ќе го реставрираме и повтор-
но ќе го отвориме ова култно скопско ме-
сто по кое е препознатлив Градскиот парк 
и кое се наоѓа под посебна заштита. 
Со реставрацијата на оваа култна скопска 
кафеана, во која еден дел ќе биде наменет 
за ликовни изложби, повторно ќе го врати-
ме сјајот на скопскиот културен живот, така 
како што го паметат постарите генерации.

Целна група: Сите граѓани

Рок: До 2020 година



КОРИСТЕЊЕ НА ИПА-ФОНДОВИ

СТАНБЕН ИНФОРМАТОР 
ЗА ЖИТЕЛИТЕ НА ОПШТИНА ЦЕНТАР

Во поглед на реализирањето на капиталните проекти, Општина Центар ќе аплицира за фи-
нансирање на проекти преку ИПА-фондовите, со што ќе се зајакне соработката со фондо-
вите за претпристапна помош, од една страна, и со единиците на локалната самоуправа, од 
друга страна.
На овој начин се планира да се аплицира и да се користат финансиски средства обезбедени 
преку компонентите на ИПА.

Целна група: Сите жители на Општина Центар

Рок: Веднаш

Со овој информатор жителите ќе бидат информирани за тековните планови за работа на 
локално ниво, на територијата на Општина Центар, меѓу кои акцент е ставен на планот за 
целоснo реализирање и примена на Законот за домување, подеднакво во сите делови на 
Општината. Првенствено овој информатор ќе биде наменет за информирање на повозрас-
ните лица и на лицата што немаат можност за непречен пристап до податоците и до инфор-
мациите, што ќе биде главен услов за соодветна примена на законите и на подзаконските 
акти, во чии рамки детално е опфатено домувањето.
Преку овој станбен информатор жителите  на Општина Центар ќе бидат информирани за 
домувањето, обврските на куќниот совет, безбедноста и грижата за имотот, инспекцискиот 
надзор, како и за сите други обврски што произлегуваат од постојниот Закон за домување, 
но и заради почнување иницијатива за измени и дополнувања на овој закон или за донесу-
вање нов.

Целна група: Сите жители на Општина Центар

Рок: Веднаш



ЖИВОТ ВО ЦЕНТАР! ЗА СИТЕ

ФОРМИРАЊЕ КОМУНАЛНИ ПАТРОЛИ ВО ОПШТИНА ЦЕНТАР

Формирањето комунални патроли во Општина Центар 
сакаме да биде зачеток на формирањето комунална по-
лиција во Република Македонија.
Во првата фаза комуналните патроли во Општината ќе 
имаат цел да ги бележат комуналните проблеми и да му 
пријавуваат на одговорниот во Општината, а понатаму тој 
ќе се грижи за нивно отстранување.
Во втората фаза ќе се организира и можност за изреку-
вање казни на прекршителите според постојните закони 
и регулативи. Казнениот правилник ќе се изработи со 
соодветните служби во рамките на надлежните минис-
терства.
Овие комунални патроли би биле составени од двајца 
жители од Општината, односно маалската четврт во која 
живеат, а во текот на патролирањето ќе  евидентираат те-
чење на шахти, украдени шахти, скршени столпчиња, скр-
шени тротоари, неизметени тротоари и ѓубре во затскри-
ени делови на улиците, скршени канти за ѓубре, уништена 
урбана опрема, необезбедени градилишта и градежен 
шут. Во утринските часови би помагале околу безбед-
носта во сообраќајот на учениците околу училиштата во 
Општината, би ги евидентирале прекршувањата на дотур 
на стока во улиците и би им ги пријавувале на надлеж-
ните органи. Дополнително, преку овие контроли ќе ја 
контролираме бучавата и ќе се залагаме за нејзино на-
малување, со што ќе обезбедиме тивка зона во близина 
на образовните и на здравствените институции.

Сите задачи би биле детално опишани во правилникот за 
работа на комуналната патрола, а лицата што би се прија-
виле би поминале соодветна обука за ова.
Комуналните патроли би биле составени од лица што жи-
веат во Општината. Нивното ангажирање би се плаќало 
на час и тоа би било еден вид помош за овие лица. Пред-
ност ќе имаат самохрани родители, пензионери и сту-
денти. Во работниот ден ќе може да работат повеќе лица, 
во зависност од можностите што ги имаат, здравствена-
та состојба или од нивните други обврски.
Лицата што ќе бидат ангажирани во комуналната патро-
ла ќе мора да поминат обука што ќе ја организира Општи-
ната. Ангажираните лица ќе потпишат и договор со кој ќе 
биде дефиниран нивниот ангажман.
Формирањето комунални патроли во наредната година 
или 18 месеци да доведе до формирање комунална поли-
ција во рамките на целата држава. Формирањето  кому-
нална полиција треба да биде поткрепено со закон.
Неопходно е комуналната дисциплина да се подигне на 
повисоко ниво од досегашното. Комуналните патроли, а 
подоцна и комуналната полиција би придонеле за пого-
лема свест кај граѓаните, но и кај претпријатијата што се 
задолжени за одржување на комуналната хигиена и на 
комуналниот ред.

Целна група: Граѓаните на Општина Центар

Рок: До крај на 2019 година, а во 2020 година веќе 
да бидат видливи резултатите од активностите на 
комуналните патроли и на комуналната полиција



ЖИВОТ ВО ЦЕНТАР! ЗА СИТЕ

УРБАНИ ЗАЕДНИЦИ
НЕВЕНА ГЕОРГИЕВА 
ДУЊА

1.	 Да поставиме систем за 
наводнување на зеленилото на 
улица „Народен фронт“ и тоа да се 
обнови и да се одржува

2.	 Да ги реконструираме улиците 
„Народен фронт“ и „Козара“

3.	 Да го средиме обраснатото 
зеленило на улица „Загрепска“ и 
редовно да го одржуваме

4.	 Да ја завршиме реконструкцијата 
на улицата „Питу Гули“ што веќе 
неколку месеци е стопирана и го 
отежнува нормалното одвивање 
на сообраќајот

5.	 Да ја завршиме изградбата на 
новото основно училиште

6.	 Да поставиме нови клупи за 
седење, чешми за пиење вода 
и канти за отпадоци низ целата 
урбана заедница

7.	 Да ги намениме сите 
паркиралишта единствено за 
користење од резидентите

8.	 Да направиме ново и современо 
детско игралиште во паркот кај 
„Зебра“

9.	 Да го доделиме на 
стопанисување големиот 
паркинг спроти зградата на „Нова 
Македонија“ на ЈП „Паркинзи“ на 
Општина Центар

10.	Да поставиме мерни станици за 
звучност

11.	 Целосно да го реновираме 
Паркот на новинарите, да 
поставиме нова урбана опрема и 
да го одржуваме зеленилото

МИТО ХАЏИВАСИЛЕВ 
ЈАСМИН

1.	 Да ги реконструираме улиците 
„50 Дивизија“ и „Белградска“

2.	 Да го средиме зеленилото 
и дрворедот на улицата „50 
Дивизија“

3.	 Да го санираме создавањето на 
депонии во урбаната заедница

4.	 Да поставиме нова вертикална 
и хоризонтална сообраќајна 
сигнализација

5.	 Да го обновиме обележувањето 
на паркинг-местата

6.	 Да поставиме тротоар на делот 
од улицата „50 Дивизија“ што 
води кон МВР

7.	 Да го реновираме постојното 
кошаркарско игралиште и да 
се дополни со клупи за седење, 
канти за ѓубре и чешма за пиење 
вода

8.	 Да изградиме ново и современо 
детско игралиште на улицата „50 
Дивизија“ меѓу кулите број 37 и 
број 39

9.	 Целосно да го реновираме 
напуштениот Урбан парк

 

КОЧО РАЦИН
1.	 Да поставиме асфалт на улиците 

„Загрепска 1“ и „Загрепска 3“

2.	 Да изградиме парк со фитнес-
справи за вежбање на улицата 

„Загрепска 1“

3.	 Да ја легализираме Дивата 
населба

4.	 На улицата „Караорман“ во 
Дивата населба да изградиме 
ново фудбалско игралиште

5.	 Да ги уредиме скалите што 
излегуваат кај ресторанот „Два 
елени“, односно да го средиме 
зеленилото и да поставиме 
осветлување

6.	 Да гo дополниме кошаркарското 
игралиште кај „Тинекс“ со клупи 
за седење, канти за отпадоци и 
чешма за пиење вода

7.	 Да изградиме тротоар на улицата 
„Славејко Арсов“

8.	 Да го средиме зеленилото и 
да изградиме парк на улицата 
„Партениј Зографски“

9.	 Да поставиме канти за отпадоци 
и клупи за седење на повеќе 
локации низ урбаната заедница

10.	Да се постават граничници на 
улицата „Елисие Поповски-
Марко“ затоа што возилата 
непрописно се паркираат на дел 
од коловозот

11.	 Да го реконструираме 
целосно игралиштето кај 
основното училиште „Кочо 
Рацин“ и да изградиме нови 
спортски терени и ново 
современо детско игралиште

БОРО ПЕТРУШЕВСКИ 
ПАПУЧАР

1.	 Да ја реконструираме улицата 
„Периша Савелиќ“

2.	 Да поставиме канти за отпадоци 
по должината на улицата „Периша 
Савелиќ“

3.	 Да ја реконструираме улицата 
„Салвадор Аљенде“ на кракот што 
води кон полициската станица

4.	 Да го реконструираме мостот 
на пешачката патека што води 
кон Средно Водно, да поставиме 
клупи за седење и канти за 
отпадоци  и да ја реконструираме 
фонтаната

5.	 Да го уредиме зеленилото и да 
изградиме современо детско 
игралиште и парк во реонот кај 
Амбасадата на Република Турција

6.	 Да го реконструираме и да 

поставиме нова урбана опрема 
на детското игралиште на 
улицата „Партениј Зографски“

7.	 Целосно да ја реконструираме 
улицата „Востаничка“

8.	 Целосно да го реконструираме 
кракот на улицата „Тодор 
Александров“

9.	 Да поставиме улично 
осветлување низ целата 
заедница

10.	Да го уредиме и да го одржуваме 
зеленилото на улицата „Салвадор 
Аљенде“ и да изградиме парк со 
нова современа урбана опрема

11.	 Да ги реконструираме 
водоводната и канализациската 
мрежа

ДАНЕ КРАПЧЕВ
1.	 Да ги ослободиме тротоарите 

преку поставување столпчиња 
што ќе спречат таму да се 
паркираат возила

2.	 Да изградиме патека за 
велосипеди

3.	 Да ги реконструираме улиците 
„Мајаковски“ и „Црвена Вода“



4.	 Да воведеме нов сообраќаен 
режим со ограничување на 
брзината на 30 км/ч

5.	 Да поставиме осветлување во 
паркот кај кино „Карпош“

6.	 Да поставиме канти за отпадоци, 
клупи за седење и чешми за 
пиење вода на повеќе локации

7.	 Да засадиме зеленило таму каде 
што е возможно, а на локациите 
каде што преовладуваат асфалт и 
бетон да поставиме жардиниери 
со цвеќиња и зеленило

8.	 Да поставиме мерни станици за 
звучност

9.	 Заедно со граѓанската 
иницијатива „Во одбрана на 
Дебар Маало“ да го разгледаме 
деталниот урбанистички план за 
Дебар Маало

10.	Да поставиме ограничувачи на 
брзината/лежечки полицајци на 
улицата „Орце Николов“

РАДЕ ЈОВЧЕВСКИ 
КОРЧАГИН

1.	 Да ги реконструираме улиците 
„Ѓуро Ѓоновиќ“, „Светиниколска“ и 
„Стеван Цветковски“

2.	 Да засадиме зеленило низ 
населбата

3.	 Да поставиме осветлување низ 
населбата

4.	 Да изградиме ново современо 
детско игралиште, како и 
затворено игралиште крај кејот 
на реката Вардар

5.	 Да изградиме канализациска 
мрежа

6.	 Да го уредиме паркингот зад 
банките

7.	 Да воведеме ново резидентно 
паркиралиште на улицата „Ѓуро 
Ѓоновиќ“

8.	 Да ги поддржиме 
Маџирмаалските средби

9.	 Да го промениме деталниот 
урбанистички план за Народна 
кујна

10.	Да поставиме нови клупи за 
седење, канти за отпадоци и 
чешма за пиење вода

НАУМ НАУМОВСКИ 
БОРЧЕ

1.	 Да ја реконструираме улицата 
„Аминта Трети“ на потегот од 
Паркот на франкофонијата до 
тениските игралишта и замена на 
коцката со асфалт

2.	 Да ја реконструираме улицата 
„Ристо Шишков“ и да поставиме 
столпчиња на тротоарите со цел 
да се оневозможи на нив да се 
паркираат возила

3.	 Да воведеме нов сообраќаен 
режим и ограничување на 
брзината на движење на 
возилата на 30 км/ч

4.	 Да поставиме мерни станици за 
звучност

5.	 Да го реконструираме 
кошаркарското игралиште зад 
Министерството за земјоделство, 
шумарство и водостопанство и да 
поставиме нова урбана опрема, 
како и да го средиме зеленилото

6.	 Да поставиме нови канти за 
отпадоци, клупи за седење 
и чешми за пиење вода во 
паркот на улицата „Јордан 
Хаџиконстантинов-Џинот“, на 

улицата „Орце Николов“, како и во 
Градскиот парк

7.	 Да ја запреме постапката за 
изградба на нова катна гаража на 
местото на спортската сала на КК 
„Работнички“

8.	 Да ги уредиме зеленилото и 
дрворедот на дел од улицата 
„Аминта Трети“ кај тениските 
игралишта во Градскиот парк

9.	 Да засадиме нови дрвја на 
местата каде што е можно на 
улицата „Орце Николов“ на 
потегот од бензинската пумпа 
на „Макпетрол“ до бараките на 
Општина Центар и да поставиме 
украсни жардиниери со цвеќиња 
на повеќе локации каде што 
просторот го дозволува тоа

10.	Да ги пренамениме сите 
паркиралишта во месната 
заедница во паркиралишта 
наменети единствено за 
нејзините станари

МИЛЕ АРСОВСКИ
1.	 Да ѝ  доделиме простор на 

урбаната заедница

2.	 Да ги реконструираме фонтаните 
на платото кај Универзална сала

3.	 Да го обновиме детското 
игралиште зад Универзална сала

4.	 Да поставиме подземни 
контејнери на крајот на улиците 
„Петар Поп Арсов“, „Христо 
Смирненски“, „Наум Наумовски 
Борче“, „29 Ноември“, „Борка 
Талевски“ и „9 Мај“

5.	 Да ги санираме улиците каде што 
има дупки

6.	 Да поставиме заштитни 
столпчиња на тротоарите и да 
го спречиме паркирањето на 
возила на нив

7.	 Да поставиме метални сливници 
со решетки

8.	 Да поставиме канти за отпадоци, 
клупи за седење и чешми за 
пиење вода на повеќе локации 
низ заедницата, како и да ја 
реконструираме чешмата кај 
градинката и чешмата на бул. 
„Партизански одреди“

9.	 Да ги исчистиме шахтите

10.	Да засадиме садници и 
дрвореди на потегот од улицата 
„Франклин Рузвелт“ кон бул. 
„Партизански одреди“

РОБЕРТ ГАЈДИЌ
1.	 Да ги уредиме парковите меѓу 

зградите кај Зелен пазар и да 
поставиме нова  модерна урбана 
опрема и мебел

2.	 Да ги реновираме премините кај 
блоковите на Градски ѕид

3.	 Да засадиме зеленило во 
населбата и да поставиме 
автоматски систем за 
наводнување

4.	 Да поставиме нови клупи за 
седење, канти за отпадоци и 
чешми за пиење вода на повеќе 
локации

5.	 Да поставиме осветлување на 
паркингот кај Зелен пазар

6.	 Да го обновиме обележувањето 
на паркинг-местата на 
паркиралиштето „Автомакедонија“ 
и да се постават граничници на 
паркинг-местата



7.	 Да ги санираме дупките на 
сервисните улици кај Зелен пазар

8.	 Да го реновираме постојното 
кошаркарско игралиште меѓу 
кулите кај Зелен пазар

9.	 Да ги ослободиме тротоарите зад 
супермаркетот „Рамстор“ спроти 
Градска болница од непрописно 
паркирани возила

10.	Да го ограничиме влезот на 
дивите препродавачи на Зелен 
пазар

11.	 Да го реконструираме детското 
игралиште зад Билна аптека и да 
поставиме нова урбана опрема

12.	Да го асфалтираме кракот од 
улицата „11 Октомври“ зад Билна 
аптека

13.	Да го уредиме плочникот кај 
зградите зад Билна аптека 
со нова урбана опрема и со 
жардиниери со цвеќиња со 
кои им би се дала свежина на 
површините покриени со асфалт 
и бетон 

14.	Да ги асфалтираме сите 
паркиралишта во месната 
заедница

15.	Да поставиме урбана опрема 

за вежбање на плочникот зад 
паркиралиштето кај Билна аптека

МИРЧЕ МАЦАН
1.	 Да донесеме нов детален 

урбанистички план за Ново 
Маало

2.	 Да ги реконструираме сите улици 
во Ново Маало

3.	 Да изградиме канализациска и 
водоводна мрежа

4.	 Да ја замениме двојната висока 
канделабра уништена од силен 
удар на возило на улицата 
„Пролет“ во тревникот пред 
објектот на УЗ Мирче Мацан со 
нова

5.	 Да насипеме кршен камен 
на празната површина на 
почетокот на улицата „402“ 
што во дождливите денови се 
претвора во езеро и ги поплавува 
подрумите на околните куќи

6.	 Да ги сервисираме 
оштетените тротоари на кракот 
од улицата „Страшо Пинџур“

7.	 Да поставиме метална 
заштитна ограда на 

градилиштето на катната гаража 
спроти „Веро Џамбо“

8.	 Да поставиме канти за 
отпадоци на тротоарите по 
должината на улицата „Пролет“

9.	 Да ги сервисираме дупките 
на улиците „Стив Наумов“, „Славе 
Георгиевски- Шнајдер“ и „Страшо 
Пинџур“

10.	Да го средиме дрворедот 
по должината на улицата „Стив 
Наумов“

11.	 Да изградиме водоводна и 
канализациска мрежа во ООУ „11 
Октомври“

ВАСИЛ АНТЕВСКИ ДРЕН
1.	 Да ѝ доделиме на користење 

просторија на урбаната заедница 
за нејзините потреби 

2.	 Да ја реконструираме фасадата 
на Железничарската зграда со 
енергетско ефикасна фасада 
и хортикултурно да го уредиме 
внатрешниот дел на зградата

3.	 Да изградиме ново современо 
детско игралиште зад „Млин 
Балкан“

4.	 Да поставиме нова урбана 
опрема (канти за отпадоци, клупи 
за седење, чешма за пиење вода) 
на повеќе локации

5.	 Да го уредиме дворот на ООУ 
„Јохан Хајнрих Песталоци“ со 
нова урбана опрема и детско 
игралиште и да поставиме 
заштитни столпчиња со кои би 
се спречило во дворот да се 
паркираат возила 

6.	 Целосно да ја реконструираме 
улицата „Борка Талески“ во 
делот од ЕВН до Амбасадата на 
Република Грција

7.	 Да ги намениме паркиралиштата 
единствено за користење од 
резидентите

МИРЧЕ АЦЕВ
1.	 Да го одржуваме зеленилото и да 

поставиме автоматски системи 
за наводнување

2.	 Да поставиме нови канти за 
отпадоци, нови клупи за седење 
и чешми за пиење вода на повеќе 
локации

3.	 Да го обновиме обележувањето 

на паркинг-местата на 
паркиралиштето „Дом на 
градежници“

4.	 Да ги асфалтираме тротоарите 
и да поставиме заштитни 
столпчиња со кои би се спречило 
возилата да се паркираат на 
тротоарите

5.	 Да ги реконструираме 
искршените плочници пред 
станбените згради

6.	 Да ги намениме паркиралиштата 
„Дом на градежници“ и кај 
Соборен храм единствено за 
користење од резидентите

7.	 Да го прошириме капацитетот 
на паркиралиштето „Дом на 
градежници“

8.	 Да го дополниме детското 
игралиште на паркиралиштето 
„Дом на градежници“ со нова 
современа урбана опрема и 
мебел

9.	 Да го реновираме детското 
игралиште зад Соборен храм со 
нова урбана опрема и мебел

10.	Да воведеме редарски служби 
што ќе ја контролираат бучавата 
кај Плочникот зад Соборен храм

11.	 Да му го доделиме 
паркиралиштето А6 на 
улицата „Максим Горки“ на 
стопанисување на ЈП „Паркинзи“ 
на Општина Центар, а на Сквер 
Јадран да може да се паркираат 
единствено резидентите и тој да 
биде пешачка зона

12.	Да го реконструираме плочникот 
на Сквер Јадран

СЛАВЕ ГЕОРГИЕВСКИ 
ШНАЈДЕРОТ

1.	 Да го реновираме детското 
игралиште на улицата „Страшо 
Пинџур“ меѓу станбените згради 
број 5 и број 7

2.	 Да поставиме канделабри на 
пешачката патека што води од 
паркиралиштето на станбената 
зграда број 7 на улица „Страшо 
Пинџур“ и станбената зграда 
број 14 на улицата „Пролет“ до 
булеварот „Кузман Јосифовски-
Питу“

3.	 Да го осветлиме паркиралиштето 
пред зградата број 12 на улицата 
„Пролет“ и просторот пред неа



4.	 Да го сервисираме нискиот 
заштитен ѕид на слепиот крај 
од улицата „Цицо Поповиќ“ кон 
улицата „Никола Карев“	

5.	 Да поставиме ниска заштитна 
ограда на тревните површини 
околу зградите број 5 и број 7 
на улицата „Страшо Пинџур“ 
и зградите број 12 и број 14 на 
улицата „Пролет“

6.	 Да го реконструираме тротоарот 
што тоне покрај уличниот сливник 
на раскрсницата на улиците 
„Пролет“ и „Страшо Пинџур“

7.	 Да поставиме клупи за седење, 
канти за отпадоци и чешми за 
пиење вода на повеќе локации 
низ заедницата

8.	 Да ги сервисираме 
камените рабници на детското 
игралиште во населбата Пролет

9.	 Да ја сервисираме раскрсницата 
на улиците „Охридска“ и „Ѓуро 
Ѓоновиќ“

10.	Да го сервисираме 
оштетениот дел од коловозот на 
улицата „Страшо Пинџур“ 

11.	 Да го замениме коловозот 
од камени коцки со асфалт 

на раскрсниците на улиците 
„Пролет“ и „Цицо Поповиќ“, како и 
„Пролет“ и „Мирче Ацев“

12.	Да го одржуваме зеленилото 
во населбата и да го средиме 
дрворедот на улицата „Пролет“

БЛАГОЈА ДЕСПОТОВСКИ
ШОВЕЉ

1.	 Да ги средиме плочниците околу 
зградите и да ги санираме сите 
настанати штети

2.	 Да го одржуваме зеленилото 
околу зградите и да поставиме 
автоматски систем за 
наводнување

3.	 Да поставиме чешми за пиење 
вода, канти за отпадоци и клупи 
за седење на повеќе локации

4.	 Да поставиме осветлување на 
паркиралиштето „Трготекстил“

5.	 Да го обновиме обележувањето 
на паркинг-местата

6.	 Да се изнајде решение за 
паркирање на возилата во 
сопственост на станарите на 
зградата меѓу Театар комедија и 
ЕУ Инфоцентар

7.	 Да го уредиме и тековно да го 
одржуваме зеленилото во делот 
зад Министерството за правда 
и трговскиот центар „Палома 
Бјанка“ до улицата „Македонија“

ЈАНЕ САНДАНСКИ
1.	 Да го решиме проблемот со 

дивоградбите

2.	 Да ја урбанизираме населбата

3.	 Да изградиме подземен одвод

4.	 Да изградиме нова канализација 
и да го решиме проблемот со 
фекалната канализација во 
Ромското Маало

5.	 Да ја санираме појавата на 
депонии на повеќе локации низ 
населбата

6.	 Да изградиме ново детско 
игралиште на просторот што 
гледа кон улицата „Пластичарска“

7.	 Да засадиме зеленило и да 
поставиме автоматски систем за 
наводнување на зеленилото

8.	 Да реконструираме поголем дел 
од улиците каде што има потреба

9.	 Да воведеме народна кујна

10.	Да поставиме чешми за пиење 
вода, канти за отпадоци и клупи 
за седење на повеќе локации

БОТЕ БОТЕВСКИ
1.	 Да го средиме дрворедот и да го 

обновиме зеленилото кај Градска 
болница

2.	 Да ја обновиме урбаната опрема 
и мебел во малите паркови пред 
зградите кај Градска болница

3.	 Да ја обновиме урбаната 
опрема и мебел во паркот Жена 
борец

4.	 Да ги реконструираме 
плочниците на сите згради таму 
каде што има потреба 

5.	 Да изградиме ново 
современо детско игралиште на 
местото на старото зад паркингот 
на болницата

6.	 Да го дополниме со нова 
урбана опрема малиот терен 
за фудбал на плочникот пред 
„Тинекс“

7.	 Целосно да го 
реконструираме тротоарот 
на улицата „Мирче Ацев“ што 

целосно е покриен со дупки

8.	 Да ги реновираме детските 
игралишта покрај зградите што 
гледаат кон булеварот „Кочо 
Рацин“ и да поставиме нова 
урбана опрема 

9.	 Да поставиме ново 
отворено кино на паркингот кај 
„Холидеј ин“

КРЊЕВО
1.	 Да го измениме деталниот 

урбанистички план Крњево 2

2.	 Да воведеме редарски служби 
што ќе се грижат за мирот во 
населбата

3.	 Да го решиме проблемот 
со затнатата фекална и 
атмосферска канализација

4.	 Да извршиме целосна 
реконструкција и да поставиме 
асфалт на улиците „163“, „164“, 
„166“, „171“, „173“ и „Хусеин Бајрам“

5.	 Да поставиме осветлување низ 
населбата

6.	 Да се изгради паркиралиште 
со кое ќе стопанисува ЈП 
„Паркинзи“ на Општина Центар

7.	 Да го реновираме постојното 
кошаркарско игралиште и да 
поставиме нови клупи за седење, 
канти за отпадоци и чешма за 
пиење вода

8.	 Да засадиме зеленило во 
населбата и да поставиме 
автоматски систем за 
наводнување

9.	 Да се реши проблемот со 
пристапноста до населбата

